
Alegoria e Kreshmës, gravurë nga Valerio Spada (1650)
Shkallët prej dyzet hapash gri (ditët e javës) të ndërthurura me shtatë të bardha (gjashtë të dielat e Kreshmës 
dhe ajo e Ringjalljes), me episode nga Ungjijtë e së Dielës së Kreshmës (në të djathtë) dhe skena të jetës fiorentine përreth.



PA URREJTJE E PA FRIKË, VEPËR E RE NGA MAUPAL 
MBI MESAZHIN KRESHMOR TË PAPËS

Dikasteri për Zhvillimin e Gjithanshëm Njerëzor publikon një ilustrim të ri nga artisti i njohur i rrugës, 
pamjet e të cilit do të shoqërojnë fjalët e Papës gjatë shtegtimit të Kreshmëve.

R.SH. - Vatikan
Papa, që shikon nga një vrimë përgjatë një teli me 
gjemba dhe zgjat dorën për të ndihmuar një burrë 
dhe një grua të shpëtojnë nga burgu i "urrejtjes" dhe 
"i frikës". Është ilustrimi i ri, simbolik nga artisti i 
rrugës Maupal, Mauro Pallotta, publikuar nga 
Dikasteri për Zhvillimin e Gjithanshëm Njerëzor. 
Pamjet e artistit të mirënjohur, të famshëm për 
pikturat murale kushtuar Papës në rrethinat e 
Vatikanit, shoqërojnë Mesazhin e Papës Françesku 
për Kreshmët 2024 - deri për Pashkë.
Në mesazhin e tij për vitin 2024, Françesku pranon 
se njerëzimi i sotëm ka arritur "nivele të zhvillimit 
shkencor, teknik, kulturor dhe ligjor të afta për të 
garantuar një jetë të lumtur…
Mesazhi i Papës për Kreshmët e këtij 
viti, i paraqitur më 1 shkurt, ka si 
temë: "Nëpër shkretëtirë Zoti na prin 
drejt lirisë". Frymëzohet nga një 
fragment i Librit të Daljes: "Unë jam 
Zoti, Perëndia yt, që të nxora nga 
vendi i Egjiptit, nga gjendja e 
skllavërisë" (Dalja 20.1-17).
Liria është tema qendrore e kësaj 
vepre të dytë të Maupal. "Heksodi i 
Kreshmës” - shpjegon në një shënim 
të shkurtër Dikasteri i udhëhequr nga 
kardinali Michael Czerny - na 
ndihmon të çlirohemi nga skllavëria. 
Zoti  mbështet shpresën tonë - 
nëpërmjet një udhëtimi kishtar, 
komunitar dhe personal pendese - 
për të na drejtuar drejt tokës së 
premtuar, që Ai dëshiron të na japë".

Në Muzetë e Vatikanit, Kreshme 
nën shenjën e shpresës!
Edhe këtë  vi t ,  në  javët  para 
Pashkëve, Muzetë e Papës ofrojnë 
disa vizita të veçanta për të hyrë në 
misterin e vdekjes dhe të ringjalljes 
së Jezusit. Motra Emanuela Edwards 
pohon: “Çdo vizitë është mundësi 
unike për ungjillizimin nëpërmjet 
mjeteve të fuqishme të artit. Bukuria 
e veprave na çon nga soditja e 
përciptë, në soditjen konkrete të 
realitetit të dashurisë së Zotit"
R.SH. - Vatikan

"Krishti u ngjall!  Me të vërtetë u ngjall!". Siguria e 
fitores së Jezusit  një herë e përgjithmonë mbi 
vdekjen, jehon rishtas në urimin e Pashkëve që të 
krishterët vijojnë ta shkëmbejnë që në shekujt e 
parë, kur nisën të kremtonin Pashkët.
"Shpresa e sigurt" që Françesku i Asizit i kërkon të 
Gjithëpushtetshmit qe e rrënjosur mirë në fenë e të 
krishterëve të parë. E tregojnë këtë dëshmitë që na 
vijnë prej tyre. Dëshmi për këtë është edhe 
Sarkofagu i Mundimeve ose Anàstasi i vendosur në 
zemër të Muzeut Pio Cristiano brenda Muzeut të 
Vatikanit. Që këtu nis vizita me prijës në 
koleksionet papnore, e ofruar gjashtë të shtuna 
radhazi gjatë Kreshmëve.

NËPËRMJET SHKRETËTIRËS HYJI NA PRIN NË LIRI

Mesazhi i Atit të Shenjtë Françeskut për Kreshmë 2024

Dalja nga skllavëria në liri nuk është një ecje 
abstrakte. Në mënyrë që edhe Kreshma jonë të jetë 
konkrete, hapi i parë që duhet bërë është ta shohim 
realitetin. Kur Zoti, te kaçuba e ndezur, e tërhoqi 

Moisiun dhe i foli, menjëherë u dëftua si një Hyj që 
sheh e mbi të gjitha dëgjon: «E pashë mjerimin e 
popullit tim në Egjipt dhe e dëgjova klithjen e tij për 
ndihmë për shkak të pashpirtësisë së mbikëqyrësve të 
tyre. Dhe, duke e ditur vuajtjen e tij, zbrita për ta 
çliruar nga duart e egjiptianëve, ta nxjerr nga ajo tokë 
dhe ta çoj në një vend të mirë e të gjerë, në dheun ku 
rrjedh qumësht e mjaltë» (Dal 3,7-8). Edhe sot britma 
e shumë vëllezërve dhe motrave të shtypura arrin 
qiellin. Le ta pyesim veten: a arrin edhe te ne? A na 
trondit? A na përmallon? Shumë faktorë na largojnë 
nga njëri-tjetri, duke mohuar vëllazërinë që na lidh në 
mënyrë zanafillore.

Të dashur vëllezër dhe motra!

Në udhëtimin tim në Lampeduzë, globalizimit 
dhe indiferencës i kundërvura dy pyetje, të cilat bëhen 
gjithnjë e më aktuale: «Ku je?» (Zan 3,9) dhe «Ku 
është vëllai yt?» (Zan 4,9). Udhëtimi kreshmor do të 
jetë konkret nëse, duke i dëgjuar ato, rrëfejmë se ende 
sot jemi nën sundimin e Faraonit. Është një sundim që 
na bën të zbrazët e të pandjeshëm. Është një model 
rritjeje që na përçan e na grabit të ardhmen. Toka, ajri e 
uji janë të ndotura, por edhe shpirtrat janë të ndotur. 
Njëmend, megjithëse çlirimi ynë ka filluar me anë të 
pagëzimit, mbetet në ne një mall i pashpjegueshëm 
për skllavërinë. Është si një tërheqje drejt sigurisë së 
gjërave që tashmë janë parë, në dëm të lirisë.

Dëshiroj t 'ju dëftoj një detaj, jo pak të 
rëndësishëm, në tregimin e Daljes: është Hyji ai që 
sheh, që përmallohet e që çliron, nuk është Izraeli ai që 
e kërkon. Faraoni, në të vërtetë, shuan edhe ëndrrat, 

Kur hyji ynë zbulohet, ai përçon liri: «Unë jam 
Zoti Hyji yt që të nxora nga dheu i Egjiptit, prej 
shtëpisë së skllavërisë» (Dal 20,2). Kështu hapet 
Dekalogu dhënë Moisiut në malin Sinai. Populli e di 
mirë se për çfarë daljeje flet Hyji: përvoja e skllavërisë 
është ende e ngulitur në mishin e tij. Ai i merr dhjetë 
fjalët në shkretëtirë si një rrugë drejt lirisë. Ne i 
quajmë “urdhërime”, duke theksuar forcën e 
dashurisë me të cilën Hyji edukon popullin e vet. 
Njëmend, është një thirrje e fuqishme për liri. Nuk 
përfundon me një ngjarje të vetme, sepse piqet në një 
rrugëtim. Ashtu si Izraeli në shkretëtirë, që e ka ende 
brenda vetes Egjiptin – në fakt shpesh qan të kaluarën 
dhe murmurit kundër qiellit e kundër Moisiut –, po 
ashtu edhe sot populli i Hyjit bart brenda vetes lidhje 
shtypëse që duhet të zgjedhë t'i braktisë. E vërejmë 
këtë gjë kur na mungon shpresa dhe ne endemi nëpër 
jetë si në një tokë të vetmuar, pa një tokë të premtuar 
drejt së cilës të priremi së bashku. Kreshma është koha 
e hirit ku shkretëtira kthehet – sikurse shpall Ozeja 
profet – në   vendin e dashurisë së parë (krh. Oz 2,16-
17). Hyji e edukon popullin e vet në mënyrë që ai të 
dalë nga skllavëritë e tij e të përjetojë kalimin nga 
vdekja në jetë. Si një dhëndër, ai na tërheq përsëri te 
vetja e na pëshpërit fjalë dashurie në zemrën tonë.

Është koha për të vepruar, e në Kreshmë të 

veprosh  do të thotë edhe të ndalesh. Të ndalemi në 
lutje, për të pranuar Fjalën e Hyjit, e të ndalemi si 
Samaritani, në prani të vëllait të plagosur. Dashuria 
për Hyjin e për të afërmin është një dashuri e vetme. 
Të mos kesh zota të tjerë do të thotë të ndalesh në prani 
të Hyjit, përballë të afërmit në mishin e tij. Për këtë 
arsye, lutja, lëmosha dhe agjërimi nuk janë tri praktika 
të pavarura, por një lëvizje e vetme hapjeje, zbrazjeje: 
t'i flakim idhujt që na rëndojnë, t'i flakim kapjet që na 
burgosin. Atëherë zemra e atrofizuar dhe e izoluar do 
të rizgjohet. Prandaj, ta marrim me ngadalë e të 
ndalemi. Përmasa soditëse e jetës, të cilën Kreshma 
bën që ta rizbulojmë, do të vërë në lëvizje energji të 
reja. Në praninë e Hyjit ne bëhemi motra e vëllezër, i 
ndjejmë të tjerët me një forcë të re: në vend të 
kërcënimeve dhe armiqve gjejmë bashkudhëtare e 
bashkudhëtarë në udhëtim. Kjo është ëndrra e Hyjit, 
toka e premtuar drejt së cilës priremi, kur dalim nga 
skllavëria.

Kjo gjë bashkëmbart një luftim: libri i Daljes dhe 
tundimet e Jezusit në shkretëtirë, na e tregojnë qartazi. 
Zërit të Hyjit që thotë: «Ti je im Bir - Djali i dishirit!» 
(Mk 1,11) dhe «Mos ki tjetër Zot, përveç meje» (Dal 
20,3), i kundërvihen rrenat e armikut. Idhujt janë më 
të frikshëm se Faraoni: mund t'i konsiderojmë ata si 
zëri i tij brenda nesh. Mundësia për të bërë gjithçka, 
për t'u njohur prej të gjithëve, për të marrë më të mirën 
nga të gjithë: çdo qenie njerëzore e ndjen joshjen e 
kësaj rrene brenda vetes. Është një rrugë e vjetër. 
Kështu, ne mund të kapemi pas parasë, pas disa 
projekteve, ideve, qëllimeve, pas pozicionit tonë, pas 
një traditë, madje edhe pas disa njerëzve. Në vend që 
të na bëjnë t'i gjendemi njëri-tjetrit, do të na 
kundërvënë. Mirëpo, ekziston një njerëzim i ri, 
populli i të vegjëlve e i të përvuajturve që nuk i janë 
dorëzuar joshjes së rrenës. Ndërsa idhujt i bëjnë 
njerëzit, që u shërbejnë atyre, memecë, të verbër, të 
shurdhër, të paralizuar (krh. Ps 114,4), të varfrit në 
shpirt janë menjëherë të hapur e të gatshëm: një forcë 
e heshtur e së mirës që e kujdes dhe e mbështet botën. Ju bekoj të gjithëve dhe ecjen tuaj kreshmore.

Hyji nuk është lodhur me ne. Ta pranojmë 
Kreshmën si kohën e fortë në të cilën Fjala e tij na 
drejtohet përsëri: «Unë jam Zoti Hyji yt që të nxora 
nga dheu i Egjiptit, prej shtëpisë së skllavërisë» (Dal 
20,2). Është kohë kthimi, kohë lirie. Vetë Jezusi, siç e 
kujtojmë çdo vit në të dielën e parë të Kreshmës, qe 
shtyrë nga Shpirti në shkretëtirë për t'u sprovuar në 
liri. Për dyzet ditë Ai do të jetë para nesh e me ne: ai 
është Biri i mishëruar. Ndryshe nga Faraoni, Hyji nuk 
dëshiron nënshtetas, por bij. Shkretëtira është 
hapësira në të cilën liria jonë mund të piqet në një 
vendim personal për të mos rënë përsëri skllave. Në 
Kreshmë gjejmë kritere të reja gjykimi dhe një 
bashkësi me të cilën futemi në një rrugë të 
papërshkuar askurrë.

grabit qiellin, bën të duket sikur bota, në të cilën 
shkelet dinjiteti dhe mohohen lidhjet autentike, është 
e pandryshueshme. Domethënë, arrin të lidhë pas 
vetes. Le ta pyesim veten: a e dëshiroj një botë të re? A 
jam i gatshëm të dal nga kompromiset me të vjetrën? 
Dëshmia e shumë vëllezërve ipeshkvij dhe e një 
numri të madh punëtorësh për paqe e drejtësi më bind 
gjithnjë e më shumë se ajo që duhet denoncuar është 
një mungesë shprese. Bëhet fjalë për një pengesë për 
të ëndërruar, për një klithmë të heshtur që arrin deri në 
qiell dhe përmallon zemrën e Hyjit. I ngjan atij malli 
për skllavërinë që e paralizon Izraelin në shkretëtirë, 
duke e penguar të përparojë. Dalja mund të ndërpritet: 
nuk do të shpjegohej ndryshe se si, vallë, një njerëzim 
që ka arritur në pragun e vëllazërisë universale e në 
nivele të zhvillimit shkencor, teknik, kulturor dhe 
ligjor në gjendje për t'ua garantuar dinjitetin të 
gjithëve, ecën me tahmin në errësirën e pabarazive 
dhe konflikteve.

Forma sinodale e Kishës, të cilën po e rizbulojmë 
dhe kultivojmë këto vite, sugjeron që Kreshma të jetë 
edhe kohë e vendime bashkësiore, për zgjedhje, të 
vogla e të mëdha, kundër rrymës, të afta për të 
ndryshuar të përditshmen e njerëzve dhe jetën e një 
lagjeje: zakonet në blerje, kujdesin për krijimin, 
përfshirjen e atyre që s'na i kap syri apo përbuzen. Ftoj 
çdo bashkësi të krishterë të bëjë këtë gjë: t'u ofrojë 
besimtarëve të vet momente ku të rimendojnë stilet e 
tyre të jetesës; të gjejnë kohë për të verifikuar praninë 
në territor dhe të përmirësojnë kontributin e tyre. 
Mjerë nëse pendesa e krishterë është si ajo që e 
trishtonte Jezusin. Ai na thotë edhe neve: «Mos u 
mërrolni porsi shtiracakët, të cilët marrin një hije të 
rëndë në fytyrë për t'u treguar njerëzve se agjërojnë» 
(Mt 6,16). Përkundrazi, le të vërehet gëzimi ndër 
fytyra, të nuhatet aroma e lirisë, të çlirohet ajo dashuri 
që i bën të reja të gjitha gjërat, duke filluar nga më të 
voglat e më pranë nesh. Në çdo bashkësi të krishterë 
kjo gjë mund të ndodhë.

Në masën me të cilën kjo Kreshmë do të jetë një 
kthim, njerëzimi i humbur do të ndjejë një fërgëllimë 
krijimtarie: ndezjen e një shprese të re. Dëshiroj t'ju 
them, sikurse të rinjve që takova në Lisbonë verën e 
kaluar: «Kërkoni e rrezikoni, kërkoni e rrezikoni. Në 
këtë moment historik sfidat janë të mëdha, rënkime të 
dhimbshme. Ne po shohim një luftë të tretë botërore 
pjesë-pjesë. Por ta përqafojmë rrezikun e të menduarit 
se nuk gjendemi në një agoni, por në një lindje; jo në 
fund, por në fillim të një spektakli të madh. Duhet 
guxim për ta menduar këtë gjë» (Fjalim drejtuar 
universitarëve, 3 gusht 2023). Është guximi i kthimit, 
i daljes nga skllavëria. Feja e dashuria kapin për dore 
këtë shpresë fëmijërore. E mësojnë të ecë dhe, 
njëkohësisht, kjo i tërheq përpara.

Romë, Shën Gjoni në Lateran, 3 dhjetor 2023

NUK ËSHTË MIRË QË NJERIU TË JETË VETËM

Mesazhi i Atit të Shenjtë, Françeskut
për ditën XXXII Botërore të të sëmurëve

Romë, dt. 11 shkurt 2024

Të shërosh të sëmurin duke shëruar marrëdhëniet

«Nuk është mirë që njeriu të jetë vetëm» (Zan 
2,18). Që në fillim, Hyji, i cili është dashuri, e krijoi 
qenien njerëzore për bashkim, duke brendashkruar 
në qenien e tij dimensionin e marrëdhënieve. 
Kështu, jeta jonë, e trajtuar në shëmbëllesë të 
Trinisë, është e thirrur që ta realizojë  plotësisht 
vetveten në dinamizmin e marrëdhënieve, të 
miqësisë e të dashurisë reciproke. Jemi krijuar për 
të qëndruar bashkë, jo vetëm. Dhe pikërisht për 
shkak se ky plan bashkimi është i brendashkruar aq 
thellë në zemrën e njeriut, përvoja e braktisjes dhe e 
vetmisë na tremb dhe është e dhimbshme, madje 
çnjerëzore. Bëhet edhe më shumë e tillë në kohën e 
brishtësisë, të paqartësisë e të pasigurisë, të 
shkaktuara shpeshherë nga behja e çfarëdo 
sëmundjeje të rëndë.

Megjithatë, duhet nënvizuar se, edhe në vendet që 
gëzojnë paqe dhe burime më të mëdha, koha e 
pleqërisë dhe e sëmundjes shpeshherë jetohet në 
vetmi dhe, ndonjëherë, madje edhe në braktisje. Ky 
realitet i trishtuar është mbi të gjitha pasojë e 
kulturës së individualizmit, e cila lartëson 
rendimentin me çdo kusht dhe kultivon mitin e 
efikasitetit, duke u bërë indiferente dhe madje e 
pamëshirshme kur njerëzit nuk kanë më forcën e 
nevojshme për të ndjekur hapin. Bëhet, kësisoj, 
kulturë skartimi, ku «njerëzit nuk shihen më si një 
vlerë parësore për t'u respektuar dhe mbrojtur, 
veçanërisht nëse janë të varfër ose me aftësi të 
kufizuara, nëse “nuk janë më të nevojshëm” – si të 

Në të njëjtën kohë, ndaj me dhimbje gjendjen e 
vuajtjes e të vetmisë së atyre që, për shkak të luftës 
dhe pasojave tragjike të saj, gjenden pa mbështetje 
e pa ndihmë: lufta është më e tmerrshmja nga 
sëmundjet shoqërore, e njerëzit më të brishtë 
paguajnë çmimin më të lartë.

Mendoj, për shembull, për ata që ishin tmerrësisht 
vetëm gjatë pandemisë Covid-19: pacientë që nuk 
mund të prisnin vizita, por edhe infermierë, mjekë 
dhe personel ndihmës, të gjithë të mbingarkuar me 
punë dhe të mbyllur në repartet e izolimit. E 

natyrisht nuk harrojmë ata të cilëve iu desh ta 
përballonin të vetëm çastin e vdekjes, me praninë e 
personelit shëndetësor, por larg familjeve të veta.

Juve që jeni duke e jetuar sëmundjen, qoftë e 
përkohshme apo kronike, dëshiroj t'ju them: mos u 
turpëroni nga dëshira juaj për afërsi dhe butësi! 
Mos e fshihni këtë gjë e mos mendoni kurrë se jeni 

barrë për të tjerët. Gjendja e të sëmurit i fton të 
gjithë që t'i ngadalësojnë ritmet e ethshme ku jemi 
zhytur dhe të rigjejmë vetveten.

Të sëmurët, të dobëtit, të varfrit janë në zemër të 
Kishës dhe duhet të jenë edhe në qendër të 
vëmendjes sonë njerëzore dhe kujdesit baritor. Të 
mos e harrojmë këtë gjë! E t'ia besojmë jetën tonë së 
Lumes Mari, Shëndeti i të sëmurëve, që të 
ndërmjetësojë për ne e të na ndihmojë për të qenë 
artizanë të afërsisë e të marrëdhënieve vëllazërore.

palindurit – ose “nëse nuk janë më të nevojshëm” – 
si të moshuarit» (Enc. Vëllezër të gjithë, 18). 
Fatkeqësisht, kjo logjikë përshkon edhe zgjedhje të 
caktuara politike, të cilat nuk arrijnë ta vendosin në 
qendër dinjitetin e personit njerëzor dhe nevojat e 
tij, e jo gjithmonë përkrahin strategjitë dhe burimet 
e nevojshme për t'ia garantuar çdo qenieje njerëzore 
të drejtën themelore për shëndet dhe qasje në 
kurime. Në të njëjtën kohë, braktisja e njerëzve që 
janë të brishtë dhe vetmia e tyre favorizohen edhe 
nga reduktimi i kurave vetëm te shërbimet 
shëndetësore, pa u shoqëruar ato në mënyrë të urtë 
nga një “aleancë terapeutike” mes mjekut, pacientit 
dhe familjarit.

Ta kujtojmë këtë të vërtetë qendrore të jetës sonë: 
ne kemi ardhur në botë sepse dikush na ka pranuar, 
jemi krijuar për dashuri, jemi të thirrur për në 
bashkim e vëllazëri. Ky dimension i qenies sonë na 
mbështet veçanërisht në kohë sëmundjeje dhe 
brishtësie dhe është terapia e parë që duhet të 
ndjekim të gjithë së bashku për t'i shëruar 
sëmundjet e shoqërisë në të cilën jetojmë.

Na bën mirë ta dëgjojmë sërish atë fjalën biblike: 
nuk është mirë që njeriu të jetë vetëm! Hyji e 
shqipton atë në fillim të krijimit dhe kështu na 
zbulon kuptimin e thellë të planit të tij për 
n j e r ë z i m i n ,  p o r ,  n j ë k o h ë s i s h t ,  p l a g ë n 
vdekjeprurëse të mëkatit, e cila zë vend duke 
shkaktuar dyshime, thyerje, përçarje e, kësisoj, 
izolim. Mëkati e sulmon njeriu në të gjitha 
marrëdhëniet e tij: me Hyjin, me vetveten, me 
tjetrin, me krijimin. Ky izolim na bën të humbasim 
domethënien e ekzistencës, na heq gëzimin e 
dashurisë dhe na bën të përjetojmë një ndjenjë 
shtypëse të vetmisë në të gjitha momentet kyçe të 
jetës.

Romë, Shën Gjoni në Lateran, 10 janar 2024

Në këtë ndryshim të epokës që po jetojmë, jemi të 
thirrur, sidomos ne të krishterët, që ta përvetësojmë 
vështrimin e dhembshur të Jezusit. Le të kujdesemi 
për ata që vuajnë dhe janë vetëm, mbase të 
mënjanuar e të skartuar. Me dashurinë e ndërsjellë, 
që Krishti Zot na jep në lutje, veçanërisht në 
Eukaristi, t'i shërojmë plagët e vetmisë dhe të 
izolimit. E kështu ne bashkëpunojmë për të 
kundërshtuar kulturën e individualizmit, 
indiferencës, të skartimit dhe për të zhvilluar 
kulturën e butësisë e të dhembshurisë.

Vëllezër e motra, kujdesi i parë për të cilin kemi 
nevojë në sëmundje është afërsia plot dhembshuri 
dhe butësi. Për këtë arsye, të kujdesesh për të 
sëmurin do të thotë para së gjithash të kujdesesh për 
marrëdhëniet  e të sëmurit ,  për të gji tha 
marrëdhëniet e tij: me Hyjin, me të tjerët – 
familjarët, miqtë, punonjësit e shëndetësisë –, me 
krijimin, me vetveten e tij. A është e mundur kjo? 
Po, është e mundur dhe të gjithë jemi të thirrur që të 
angazhohemi për ta realizuar këtë gjë. Le të shohim 
ikonën e Samaritanit të Mirë (krh. Lk 10,25-37), 
aftësinë e tij për të ngadalësuar hapin dhe për t'u 
bërë i afërm, të shohim butësinë me të cilën ai 
lehtëson dhimbjen e plagëve të vëllait që vuan.

ARQIPESHKVIA METROPOLITANE
SHKODER-PULT (ALBANIA)

Prot. nr. 24/2024
Shkodër, më 17/02/2024

Shumë të nderuara Shkëlqesi,
të nderuar Meshtarë,
Rregulltarë e Rregulltare,
shumë të dashur besimtarë të çdo dioqeze,

MESAZHI I IMZOT MASSAFRA PËR KRESHMË 2024

1 .  Para  së  g j i thash ,  shembul l in  dhe 
ndërmjetësimin e Shenjtes Nënë Terezë të 
Kalkutës: dashuria e saj për vendlindjes dhe 
Krishtin e adhuruar në të gjitha Kishat dhe i 
shërbyer te të varfërit mund dhe duhet të na hapë 
ndaj dimensionit të Dashurisë/Bamirësisë në 
kuptimin e saj më të gjerë. Nuk ka të bëjë vetëm me 
dhënien lëmoshë një të varfri, por ka të bëjë me të 
qenit gra dhe burra dashurie/bamirësie; një 
dashuri/bamirësi e bazuar në dashurinë e Hyjit që 
na shtyn të jemi të vëmendshëm ndaj të afërmit 
tonë me gjeste mikpritëse, dashamirësie, “me plot 
përvujtëri, butësi e duresë” (Ef 4, 2), të cilat nuk 
lejojnë murmuritjen dhe denigrimin e një vëllai 
ose motre, sepse “dashuria është zemërgjerë, është 
e dhimbshme, dashuria, nuk ka smirë, nuk mbahet 
me të madh, nuk krenohet, nuk është e 
panjerëzishme, nuk kërkon interesin e vet, nuk 
hidhërohet, nuk e mban mend të keqen, nuk i 
kënaqet padrejtësisë, por i gëzohet të vërtetës. 
Arsyeton gjithçka, beson gjithçka, shpreson 
gjithçka, duron gjithçka” (1 Kor 13, 4-7).

Në fillim të Kohës të shenjtë të 
Kreshmës ju uroj të gjithëve një përvojë 
të frytshme feje, me qëllim që të sjellë 
një ripërtëritje serioze shpirtërore të 
secilit dhe të nxisë rritjen e bashkësive 
tona në frymën e Sinodit, i cili vazhdon 
të na nxisë në bashkim, pjesëmarrje dhe 
mision.

Shpesh, besimtarët dhe meshtarët 
më kanë pyetur: çfarë mund të bëjmë 
më shumë për një rifillim të jetës së 
krishterë të katolikëve në Shqipëri? Një 
pyetje legjitime nëse marrim parasysh 
si fenomenin e shpopullimit dhe 
rrjedhimisht largimin e katolikëve nga 
fshatrat dhe famullitë e tyre të origjinës, 
ashtu edhe pasojat psikologjike e 
shpirtërore që, duam apo jo, pandemia 
ka lënë te shumë prej nesh këto vitet e fundit.

Kisha Katolike në Shqipëri 
nuk është e varfër!

Pikë sëpari, duhet të kujtojmë se ajo është Kisha 
e Krishtit: ne jemi të tijtë dhe nuk jemi vetëm. 
Thjesht prania e Tij është një pasuri që duhet ta 
vlerësojmë gjithnjë e më shumë si në adhurimin e 
të Shenjtërueshmit Sakrament, ashtu edhe në një 
dëgjim më të shpeshtë të Fjalës së tij. Në fakt, sipas 
mësimit të Shën Palit, njohja e Krishtit shkon 
paralelisht me vetëdijen e dinjitetit tonë si bij: 
“Hyji i Zotit tonë Jezu Krishtit, Ati i Lavdisë, t'ju 
japë Shpirtin e dijes e të zbulesës për ta njohur Atë; 
t'ju japë syve të mendjes (tuaj) dritë, që të mund ta 
kuptoni shpresën e madhe që të jep thirrja e tij, 
begatinë e pakufijshme të trashëgimisë së tij ndër 
shenjtër” (Ef 1, 17-18).

Ne si katolikë në Shqipëri kemi dhurata të 
rëndësishme, që Zoti na ka dhënë dhe që janë 
mjete që na lejojnë të rritemi në fe, shpresë dhe 
dashuri/bamirësi:

2. Po ashtu, nuk duhet të harrojmë se 38 
Martirët e Shqipërisë janë një shembull i 
ndritshëm bamirësie, të cilët e kanë lënë veten të 
frymëzohen nga dashuria e madhe me të cilën 
“Hyji aq fort e deshi botën sa që e dha një të vetmin 
Birin e tij” (Gjn 3, 16). Dhe ata kanë bërë të njëjtën 
gjë, duke ia dorëzuar jetën e tyre Zotit për rilindjen 
e fesë pas përndjekjes së ateizmit komunist të 
shekullit të kaluar; duke shpresuar për rilindjen e 
një Kishe të ripërtërirë, Mbreti i të cilës të ishte me 
të vërtetë Krishti, të një Kishe me një shije vërtet 
katolike (universale) dhe jo të hidhur si ajo e 
mbylljes sterile brenda kufijve të ngushtë 
nacionalistë: ata e dinin se të thoje “Kishë” nuk 
përkonte me një mendësi autoqefale.

Dhe, pikërisht për gjakun e derdhur nga Imzot 
Vinçenc Prennushi me 37 Shokë Martirë, kemi 
pasur  dhuratën e  Ndjesës  së  Plotë  nga 
Penitencieria e Vatikanit, e cila mund të fitohet me 
datën 5 të çdo muaji për shtatë vjet rresht, duke u 
ndalur përpara altarit kushtuar atyre në katedralen 
e Shkodrës.

 Tani jemi në vitin e dytë! Për çfarë mjetesh të 
tjera mund të kemi nevojë kur kemi Krishtin në 
Eukaristinë dhe në Fjalën e tij dhe të mishëruar nga 
figura shenjtërie kaq afër nesh e falë të cilave 
mund të marrim heqjen e mëkateve dhe të fajeve, 
që na mundësojnë të arrijmë më lehtë Parrizin? A 
nuk është ky qëllimi i jetës sonë të krishterë: 
shpëtimi ynë dhe ai i shpirtrave? Jashtë kësaj nuk 
ka programe baritore të frytshme.

Prandaj, vëllezër Ipeshkvij, meshtarë dhe të 
gjithë ju, vëllezër e motra në pagëzimin e 
përbashkët, ju bëj thirrje që ta vlerësoni këtë hir që 
na është ofruar nga Ndjesa e plotë lidhur me 
Martirët tanë të Lumë. 

Ta shfrytëzojmë këtë hir “për ta gërmuar tokën” 
e ndërgjegjes sonë, për të rimarrë veten dhe për të 
dhënë dëshmi shprese e entuziazmi.

T'i njohim dhe t'i duam: nga jeta e tyre mund të 
lindë një kontribut i çmuar për katekezën dhe jetën 
shpirtërore, edhe duke organizuar shtegtime; 
gjithmonë në marrëveshje me Famullitarin e 
Famullisë “Zoja e Shkodrës”, për të përfituar nga 
gatishmëria e tij dhe te meshtareve për të dëgjuar 
rrëfimet. 

3. Vetëdija se një mënyrë bajate e të qenit Kishë 
nuk prodhon më asgjë, çoi në botimin e 

Dokumentit të Dikasterit të Familjes, “Familja në 
ecje katekumenale”, për një angazhim të ri e të 
ripërtërirë në formimin e familjeve të reja dhe për 
një mbështetje shpirtërore e biblike-ungjillore të të 
gjithë anëtarëve të familjes: prindër, fëmijë dhe të 
moshuar.

Kjo përsa i përket Kishës sonë në Shqipëri, por 
le t'i hedhim një sy edhe mundësive që na ofron 
Kisha universale:

Të angazhohemi me dëshirë për këtë çështje 
dhe, uroj, që të gjithë laikët të na shoqërojnë me 
dëshirë në këtë angazhim baritor, secili sipas 
mundësive të veta; qoftë edhe vetëm duke pranuar 
udhëzime, reforma të modeleve të vjetra në fushën 
e sakramenteve, vendime që nuk mund të merren 
sipas qejfit, por si përgjigje ndaj nevojave të 
ripërtërira të lidhura me kohën në të cilën jetojmë.

Kreshmë të mbarë të gjithëve ju.

Arqipeshkëv Metropolit Shkodër-Pult

4. Dhe në fund Jubileu i vitit 2025, me rastin e 
1700-vjetorit të Këshillit të Nikesë, me temë: 
“Shtegtarët e shpresës”; ku termi “shtegtarë” nuk 
tregon aq formën e lashtë ku masa të tëra 
besimtarësh nxiteshin për të shkuar drejt 
shenjtëroreve të mëdha, sesa vetëdijen e ripërtërirë 
të të qenit “si të huajt dhe si shtegtarë” (krh. 1 Pjt 2, 
11) me një Atdhe në Qiell, që duhet ta arrijmë 
përmes një udhëtimi në këtë tokë, në të cilin duhet 
t'i përfshijmë të gjithë vëllezërit dhe motrat tona, 
madje edhe të feve të tjera, duke u dhënë atyre 
“arsyen e shpresës” (1 Pjt 3, 15), që është në ne.

Do të jetë detyrë e Konferencës Ipeshkvnore që 
të ofrojë ide të vlefshme për krejt Kishën tonë në 
Shqipëri. Por edhe çdo Dioqezë, me siguri, do të 
marrë masa për t'i shfrytëzuar mundësitë që na 
ofrojnë këto dhurata me të cilat jemi të pasur dhe të 
cilat, si talentet ungjillore, nuk duhen varrosur, por 
duhen investuar që të japin fryte, me qëllim që ta 
dëgjojmë zërin e Zotit që na thotë: “Të lumtë, 
shërbëtor i mirë e besnik! ...hyr në gëzimin e 
zotërisë tënd” (krh. Mt 25, 21).

President i Konferencës Ipeshkvnore të Shqipërisë

Vëllezër dhe motra, familja është fusha e 
ungjillizimit që sot duhet lëruar. Është përgjegjësia 
e ne Ipeshkvijve, Meshtarëve, Rregulltarëve dhe 
Rregulltareve që ta kemi përzemër këtë fushë të 
kujdesit baritor familjar, e cila shtrihet në të gjitha 
fushat e tjera dhe brenda të cilës ekziston mundësia 
e takimit me të gjithë, nga më i vogli deri te më i 
madhi, si edhe me situatat e jetës që duhen 
ungjillëzuar dhe rrethanat e lumtura e të trishtuara 
që kalon çdo familje.

† Angelo Massafra O.F.M.

Shumë të dashur vëllezër dhe motra,

Dhe kjo është ajo që po kremtojmë në këtë ditë: 
një festë që paraqitet si vazhdimi i festës të 
Krishtlindjes kur Krishti, Drita e vërtetë, erdhi në 
botë (krh. Gjn 1). Sot kjo Dritë hyn në Tempullin e 
tij për të qenë Dritë që ndriçon çdo njeri, ashtu si 
shtylla e zjarrit ishte dritë për popullin e Izraelit që 
po iknin nga Egjipti dhe gjithmonë i pranishëm në 
Tendën e takimit përgjatë dyzet viteve të udhëtimit 
të tyre në shkretëtirë.

Është domethënëse zgjedhja e kësaj feste 
liturgjike si dita që i kushtohet konsiderimit dhe 
vlerësimit të Jetës së Kushtuar brenda Kishës, pasi 
ajo është vazhdimi i ofrimit të vetes Atit që Jezusi 
bëri, që foshnjë, kur u kushtua në Tempull nga 
Maria dhe Jozefi. Në fakt, çfarë tjetër është Jeta e 
Kushtuar nëse jo bërje e të pagëzuarit të ngjashëm 
me Krishtin sipas një formë jete që i kushtohet 
ekskluzivisht Hyjit?

Si Kishë dioqezane rrethojmë me dashuri burrat 
dhe gratë e kushtuara, që në këtë ditë feste 
kremtojnë Ditën XXVIII Botërore kushtuar atyre.

Vetë termi “kushtim” tregon se si një person ose 
send i kushtohet ekskluzivisht Hyjit dhe për këtë 
arsye na tregon një përkatësi totalizuese, ashtu si 
Jezusi iu kushtua ekskluzivisht Atit dhe misionit që 
iu caktua. Kështu vepruan edhe apostujt; edhe ata, 
duke iu përgjigjur thirrjes së Mësuesit, braktisën 
gjithçka për ta ndjekur Jezusin dhe më pas për të 
vazhduar misionin e tij. Për këtë arsye, Jeta e 
Kushtuar quhet edhe Jeta apostolike, domethënë 
bazuar në modelin e Apostujve.

Forma e tyre e jetës bazohet në Ungjillin e jetuar 
në totalitetin e tij dhe/ose në një aspekt të veçantë të 
misionit të Jezusit, në varësi të karizmës që Shpirti 
Shenjt frymëzoi në secilin prej themeluesve e 
themelueseve: kjo është arsyeja pse ka Urdhra apo 

Institute të ndryshme rregulltare. E gjithë kjo na 
bën të mendojmë për shumëllojshmërinë e formave 
të jetës së krishterë brenda Kishës, mbi rëndësinë 
që çdo person i pagëzuar të reflektojë mbi thirrjen e 
tij të marrë nga Zoti dhe mbi vlerësimin e thirrjeve 
të ndryshme të njerëzve të tjerë të pagëzuar. Vetëm 
në këtë mënyrë, në njohje dhe vlerësim të 
ndërsjellë, është e mundur të ndërtohet Kisha e 
Krishtit. Por për të gjithë modeli është dhe mbetet 
Krishti që ia dorëzon veten Atit për shpëtimin e 
botës.

Prandaj në këtë ditë kryhet rituali i bekimit të 
qirinjve për nder të Krishtit, i cili, sipas fjalëve të 
Simeonit plak që dëgjuam në Ungjill, është Drita 
“që bën të njohin Ty paganët e që i jep nder popullit 
tënd” (Lk 2, 32). E njëjta Dritë do të bëjë hyrjen e 
vet solemne natën e Pashkës në të gjitha kishat e 
botës, kur në zjarrin e ri do të ndizet qiriu i ri i 
Pashkës.

FESTA E KUSHTIMIT TË KRISHTIT
D ita e të Kushtuarve

Pra, kjo festë nuk është vetëm një vazhdim i 
Misterit të Mishërimit, por edhe një hershim i 
Misterit të Shëlbimit, që do të kremtojmë për 
Pashkë. Kështu, Jeta e Kushtuar është brenda 
Kishës një dritë që na tregon të gjithëve rëndësinë 
që ta shikojmë gjithmonë Krishtin e bërë Njeri për 
shpëtimin tonë dhe që për ne vdiq dhe u ngjall.

Dhe, edhe unë, i kushtuar si ju, e përfundoj me 
thirrjen e Shën Françeskut drejtuar fretërve të tij, e 
cila synon të jetë edhe urimi më i sinqertë për këtë 
festë: “Paqen që shpallni me gojë, ta keni më të 
bollshme në zemër!”. Gëzuar festën e Kushtimit të 
Krishtit. Atij i qoftë nderi dhe lavdia në shekuj të 
shekujve. Amen.

Por midis dy festave shtrihet Koha e Kreshmës, 
të cilën do ta fillojmë pas pak ditësh, një kohë 
pendese për një përqendrim më të madh të jetës 
sonë për ta bërë gjithmonë sipas Krishtit dhe një 
kohë mundimesh,  bashkuar  me Zojën e 
Dhimbshme, të cilës iu paratha se një shpatë do t'ia 
shporonte shpirtin.

I bëj një thirrje serioze të gjithë kësaj bashkësie 
të krishterë: duke filluar nga unë, nga kleri e deri tek 
më i fundit i të pagëzuarve, që të kemi konsideratë 
dhe respekt të madh për Jetën e Kushtuar, jo si 
ofruese shërbimesh (ata kryejnë shumë të tillë dhe 
ne duhet t'i falënderojmë për këtë gjë!), por më 
tepër duke njohur karizmën e tyre dhe duke e 
vlerësuar atë për rritjen në fe, në shpresë dhe në 
dashuri të krejt trupit kishtar dhe të lutëm për thirrje 
të reja rregulltare.

Ju faleminderit, vëllezër e motra që i jeni 
kushtuar Zotit dhe ju falënderoj që keni hyrë me 
dritën e Krishtit, sot, në këtë Tempull kushtuar Atij, 
në zemrën e Arqidioqezës sonë. Ju nxis që të jeni 
gjithmonë një “dritë” për këtë popull të shenjtë të 
Hyjit në mesin e të cilit Shpirti ju ka dërguar për të 
dëshmuar gjallërisht praninë e Krishtit, në varësi të 
karizmës me të cilën ai ka pasuruar Institutin ose 
Urdhrin të cilit i përkisni. Ju jeni një pasuri për 
Kishën e Shkodër-Pultit.

Dhe tani një ftesë: në këto ditë në Romë po 
zhvillohet faza përgatitore e një ecjeje me etapa në 
përgatitje të Jubileut 2025 të shpallur nga Papa 
Françesku me temën “Shtegtarë të shpresës në 
udhën drejt paqes”, e cila, për ju të Kushtuar dhe të 
Kushtuara do të përfundojë me një Jubile kombëtar 

më 2 shkurt 2025 dhe më pas në nivel botëror më 8 
dhe 9 tetor 2025. Ju ftoj që të merrni pjesë aktive në 
këtë ecje me angazhim, me sigurinë se e gjithë 
Kisha jonë kombëtare dhe lokale do të ketë një 
përfitim të madh. Ju lutem: punoni seriozisht mbi 
këtë temë kaq të rëndësishme për të mirën e botës 
dhe jini edhe për ne mbartës të shpresës në këtë 
kohë që ka kaq shumë nevojë për paqe.

Imzot Angelo Massafra - Arqipeshkëv

Çdo ditë Zoti i ofron njerëzimit madhështin e 
Tij, duke e shndritur atë me dritën e vet. Drita 
simbolizon jetën, sepse natyra në tërësi ndikohet 
nga vetë drita, e cila sjellë lumturinë dhe 
përsosmërinë. Drita është një simbol hyjnor që 
përmbledh dy aspekte themelore të Zotit, 
transcendencën e Tij, drita është e jashtme për ne 
por neve na pershkon, dhe prania e saj në historinë 
njerëzore dhe në krijim është dritë që na mbështjell 
neve, na ngroh, na përshkon dhe na zbulon. Në 
Shkrimin Shenjt, drita është një nga realitetet më 
plot simbolika dhe më të përshtatshmet për të 
përshkruar dhe përfaqësuar vetë Zotin. Në librin e 
Daljes Zoti është i pranishëm për popullin e tij 
nëpërmjet dritës, Ai është një shtyllë zjarri, e bën 
fytyrën të shkëlqejë dhe jep shpëtim. Në librat 
profetikë populli i Izraelit është i zgjedhur për të 
qenë dritë, prandaj ai duhet të ecë në dritë dhe të 
përhapë dritën midis popujve të tjerë që janë në 
errësirë.

«[…] por të caktoj të jesh drita e popujve që 
shëlbimi im të arrijë në skaj të tokës! Kështu i thotë 
Zoti, Shpërblyesi i Izraelit» (Is 49, 6-7). Në librat 
profetikë, realitetet themelore të besimit biblik 
identifikohen me dritën, fjala e Zotit dhe ligji i tij 
këndohen si drita në hapat e besimtarit. «Fjala jote 
është dritëz për këmbët e mia dritë për udhët e 
mia»(Ps 119,105). Mund të nënvizojmë që drita 
fillon dhe mbyll Shkrimin Shenjtë. Historia e 
krijimit hapet me këto fjalë,  «le të bëhet drita! Dhe 
drita u bë. Hyji pa se drita ishte gjë e mirë dhe e 
ndau dritën nga terri.  Hyji e quajti dritën “ditëˮ, 
kurse terrin “natëˮ. Dhe u bë mbrëmje e mëngjes - 
dita e parë».(Zan 1, 3-5), të nisur nga krijimi i 
diellit dhe i trupave të tjerë qiellorë, ndryshe nga se 
besonin fetë me të cilat ishte rrethuar Izraeli, që nuk 
ishin hyjni, por vetëm krijesa të thjeshta të një Zoti 
që i kapërcen pafundësisht, «më s'do të jetë dielli ai 
që do të ndriçojë ditën, as drita e hënës nuk do të të 
shndritë natën, por do të jetë Zoti, drita jote e 
përhershme, dhe Hyji yt do të jetë shkëlqimi yt! 
S'do të perëndojë më dielli yt, as hëna më s'do të 
errësohet, sepse Zoti do të jetë për ty dritë e 
amshueshme dhe fund do të marrin ditët e zisë 
sate», (Is 60, 19-20). Shkrimi Shenjtë përfundon në 
përshkrimin e Zbulesës, me krijimin e ri i cili do të 
ketë si dritë vetë Zotin një diell që nuk do të 
perëndojë kurrë, «nuk do të ketë natë as drita e 

llambës më nuk do të duhet, as drita e diellit, sepse 
Zoti Hyj do të shndrisë mbi ta dhe ata do të 
mbretërojnë në shekuj të shekujve», (Zb 22, 5). 
Drita e vërtetë, që ndriçon çdo njeri. Edhe në 
Beslidhjen e Re është e pranishme fjala dritë, 
veçanërisht ungjilltari i katërt e paraqet Jezusin si 
«dritën e botës» (krh. Gjn 8, 12), në një komplot 
letrar dhe teologjik shumë sugjestiv, ku realiteti 
dhe simboli ngatërrohen. Për besimtarin drita e 
vërtetë është vetë Krishti që erdhi në botë për të 
sjellë dritën, dhe vazhdon duke ftuar njerëzimin që, 
«kush vjen pas meje, nuk do të ecë në errësirë, por 
do ta ketë dritën e jetës». Shën Gjoni i udhëhequr 
nga Shpirti i Shenjtë në ungjillë, deklaron 
ekzistencën e përjetshme dhe të pandryshueshme 
të Fjalës, e cila edhe pse e dallueshme nga Ati, 
zotëron plotësisht të njëjtën natyrë hyjnore dhe 
është e njëjtë me të, «në fillim ishte Fjala e Fjala 

Motër Marjeta Gjoka
Punëtore e Vogel e Zemrave të Shenjta

E VËRTETË QË SHNDRITË ÇDO NJERI

«Po, dikur ishit errësirë, por tani jeni dritë në Zotërinë. Jetoni porsi bij të dritës» (Ef 5, 6-8).

 Prandaj Fjala është shkaku i gjithë jetës dhe 
është «drita e vërtetë që shndrit çdo njeri» (Gjn 1, 
9). Edhe para mishërimit ajo ishte e pranishme në 
botë me thelbin e saj dhe u shfaq në mënyra të 
ndryshme midis popullit të vet Izraelit, i cili në 
vend që të «ecnin në dritën e Zotit» siç u nxitën të 
bënin (krh. Is 2,5) dhe duke u bërë kështu «drita e 
kombeve» (krh. Is 42, 6), Izraeli shpesh u tregua i 
keq dhe jobesimtar. Mishërimi i Fjalës (dritës), në 
kohën e caktuar siç profetizohet nga Isaia, «populli 
që ecte në errësirë, pa një dritë të madhe; për 
banorët, që jetonin në krahinën e hijes së vdekjes, 
zbardhi për ta drita» (Is 9, 1), Logos, Fjala e 
përjetshme dhe e pafundme, hyn në dimensionet 
njerëzore të hapësirës dhe kohës, jetës dhe vdekjes. 

E Fjala u bë njeri e banoi ndër ne, plot hir dhe të 
vërtetë dhe ne e pamë lavdinë e tij si të të 
vetëmlindurit nga Ati (krh. Gjoni 1, 14). Ai shfaqet 
mes popullit të tij që pjesa më e madhe nuk donin ta 
njihnin, por jo të gjithë mbyllën sytë para dritës, 
por shumë e pritën me gëzim domethënë besuan në 
të, duke u bërë kështu pa dallim gjuhe, race, ngjyre 
lekure, por bijë te Zotit. Kjo dritë erdhi ne bote 
edhe pse tashme ishte dielli dhe hëna duke e 
ndriçuar, por kjo dritë është një dritë e brendshme 
siç shprehet Shën Gjoni është «drita e njerëzve» 
(krh. Gjoni 1, 4). Një dritë ndryshe në fakt, sepse 
drita materiale ndriçon si njerëzit ashtu edhe 
kafshët, por ka një dritë që i përket ekskluzivisht 
njerëzve. Le të shqyrtojmë çfarë është ajo që na bën 
të veçantë, nga vjen madhështia jonë? Madhështia 
jonë është pikërisht fakti që ne jemi të krijuar në 
immazhin dhe përngjasimin e Hyjit, (krh. Zan 1, 
26-27). Pra, ku është ky imazh i Zotit ku shihet më 
shumë? Sigurisht që në shpirtin e tij dhe në të gjitha 
dhuntitë e shpirtit, lirinë, vullnetin, dashurinë, 
ndjenjën etj. Ndër të gjitha krijesat në tokë, vetëm 
njeriu është i lirë dhe i aftë të dëshirojë dhe të dojë. 
Njeriu është krijesa më fisnike, më e përsosur nga 
të gjitha gjërat e krijuara. Ne mbajmë imazhin e 
Krijuesit tonë në mendjen tonë, në intelektin tonë. 
Në qëllimet e tij të adhurueshme Zoti synonte ta 
përdorte njeriun për lavdinë e tij, prandaj e pasuroi 
atë me një dhuratë të veçantë, me të cilën e ngriti 
mbi të gjitha krijesat. Kjo dhuratë përbëhet nga 
drita intelektuale, morale dhe shpirtërore, duke u 

nisur nga jeta që iu dhurua, (krh. Koment 
Ekzegjetik dhe praktik i Beslidhjes Re, nga Robert 
G. Steward). Kjo dritë e mendjeve është vetë Hyji 
nëpërmjet Urtisë krijuese, nëpërmjet Fjalës së tij, 
nëpërmjet Njeriut Krishtit Jezus, nëpërmjet të cilit 
u bënë të gjitha gjërat (krh. Gjn 1, 3). Jezusi drita e 
botës, vetë Jezusi e prezanton veten me guxim si 
dritë, duke u shprehur që «Unë jam drita e botës», 
(Gjn 8, 12). Fjalë që ai e përsëriti disa herë, duke 
dhënë shenja konkrete sikur i jepte dritë një të 
verbëri, apo kur mësonte e ndriçonte, kështu që ata 
që e ndiqnin nuk ecnin më në errësirë, por kishin 
«dritën e jetës» (Gjn. 8, 12). Jeta e Jezusit, e 
përbërë nga vepra dhe mësime, do të jetë si 
reflektimi i dritës së tij. Ai udhëtoi rrugëve të 
vendit të Tij për të ndriçuar me mesazhin e Tij të 
dritës. Kushdo që më ndjek nuk do të ecë më në 
errësirë   (nuk do të humbasë), por do të ketë dritën e 
jetës, (krh. Gjn 8, 12). Në fjalët e Tij, në 
shëmbëlltyrat e Tij, në mrekullitë e Tij, në gjestet e 
Tij të dashurisë Ai zbulon fytyrën e Zotit, të Atit të 
mëshirshëm, besimtarët janë bijët e Atit, mund ta 
thërrasin me emrin e ëmbël “Atëˮ sepse ai është i 
tillë, dhe mes tyre ata duhet të njohin njëri-tjetrin si 
vëllezër e motra sepse janë të tillë. 

ishte në Hyjin e Fjala ishte Hyj.  Kjo ishte në fillim 
në Hyjin.  Prej Saj u bë çdo gjë e pa Të nuk u bë 
asgjë. E çdo gjë që u bë,  e pati në Të jetën e Jeta 
është drita e njerëzve;  e Drita shndriti në errësirë e 
errësira nuk e pushtoi,  (Gjn 1, 1-5).

E Fjala u bë Njeri

Farisenjtë e kuptuan menjëherë domethënien e 
thënieve të Jezusit dhe u përpoqën ta mohonin, ti 
dëshmon për veten tënde, por dëshmia jote nuk 
është e vërtetë (krh. Gjn 8,13), domethënë nuk 
mbështetet ndonjë provë e besueshme. Jezusi u 
përgjigj se përjashtimi i tyre nuk kishte asnjë vlerë 
për të, sepse vetëm ai mund të dëshmonte për 
origjinën e tij hyjnore, «[…]dëshmia ime është e 
vërtetë sepse e di se prej kah erdha e ka shkoj. 
Ndërsa ju nuk dini as prej kah vij as kah shkoj» 
(Gjn 8, 14). Gjykimi i farisenjve ishte sipërfaqësor, 
ata shikonin vetëm pamjet, «Ku është yt Atë?» 
(Gjn 8,19). Ironikisht e dënuan si mashtrues, 
ndërsa Ai që ishte gjykatësi i vërtetë nuk dënon 
askënd sepse tani ishte koha për mëshirë dhe jo për 
gjykim. Pasi vuri re injorancën e tyre fajtore, Zoti 
Jezus me dashuri u përpoq ta largonte këtë pengesë 
të madhe duke thënë: «Ju nuk më njihni as mua, as 
Atin tim. Po të më njihnit mua, do të njihnit edhe 
Atin tim!» (Gjn 8,19). Ai deklaroi solemnisht se Ai 
ishte i vetmi mjet me të cilin njerëzit mund ta 
njohin Hyjin, sepse vetëm ai e njeh atë, duke qenë 
Biri i tij, «Ati më dorzoi mua gjithçka dhe askush 
s'mund të njohë Birin përveç Atit, dhe askush 
s'mund të njoh Atin, përveç Birit e përveç atij kujt 
do Biri t'ia zbulojë», (Mt 11, 27). Përkundër këtyre 
fjalëve, dëgjuesit e tij nuk e ngacmuan dhe askush 
nuk u përpoq ta arrestonte, «sepse ende nuk kishte 

 Përgjegjësia e njeriut, Drita është brenda 
mundësive të çdo njeriu. Një kontakt me Jezu 
Krishtin, një gjest i thjeshtë besimi dhe ai nuk do të 
ecë më në errësirë por do të gjejë derën e shpëtimit. 
Ai do të hyjë nga ajo derë dhe siç thotë Jezusi do të 
shijojë jetën, jetën e vërtetë atë që shijohet në qiell. 
Zgjedhja është midis dritës që është Krishti dhe 
errësirës që janë kënaqësit e botes në të cilën 
vepron njeriu (krh.Gjn 8,12). Veprat e njeriut nuk i 
paraprijnë besimit por zbulojnë ekzistencën e tij. 
Ne jemi të shpëtuar me anë të besimit, veprat e 
“miraˮ janë pasoja. Kushdo që e dëgjon të ligun 
është në errësirë, domethënë i fshihet Hyjit si 
Kaini, që të mos gjykohet nga veprat e veta, (krh. 
Zan 4,14). Përgjegjësia për këtë zgjedhje i takon 
njeriut. Por kujdes! Jezusi thotë, edhe për pak kohë 
Drita është mes jush, ec sa ke dritë që të mos të kapë 

errësira, kush ecën në errësirë   nuk e di se ku po 
shkon. Ndërsa keni dritën besoni në dritë, që të 
bëheni bij të dritës, (krh. Gjn 12, 35-36). Ata që nuk 
përfitojnë prej saj, ata që nuk përdorin dritën 
zgjedhin të dënohen duke qëndruar në errësirë, 
humbasin derën dhe privojnë veten nga bekimi 
këtu në tokë dhe nga lumturia në jetën e përtejme. 
Hyji na lë gjithmonë të lirë të vendosim se çfarë të 
bëjmë, kjo është arsyeja pse mund të themi se ai na 
do vërtetë. «Kushdo, pra, pranon para njerëzve se 
është imi, edhe unë do të pranoj para Atit tim që 
është në qiell, se jam i tij.  E atij që më bie mohit 
para njerëzve, edhe unë do t'i bie mohit para Atit 
tim qiellor», (Mt 10, 32-33). Të krishterët duhet të 
jenë bartës të dritës dhe Drita e sjellë nga Krishti 
duhet përhapur. Njeriu, i krishteri, nuk shkëlqen 
me dritën e tij, por me dritën e reflektuar, për këtë 
arsye quhemi, «bij të dritës» ( Ef 5, 8). Jezusi i nxit 
dishepujt e tij që të bëhemi llamba që ndriçojnë, 
«Ju jeni drita e botës» (Mt 5, 14). Shën  Pali thotë, 
«Fryti i dritës është: mirësia, drejtësia, e vërteta» 

arritur koha e tij» (Gjn 8, 20). Një paralajmërim 
solemn, Zoti Jezus u dha atyre një paralajmërim të 
saktë, nëse nuk besoni, se “Unë jamˮ (një aludim 
për vetë emrin e Hyjit), ju do të vdisni në mëkatet 
tuaja (krh. Gjn 8, 24), domethënë, midis meje dhe 
jush do të ketë një ndarje të përhershme. Plot 
përbuzje dhe mosbesim, judenjtë në vend që të 
hetonin nëse ai ishte vërtetë Mesia i shumëpritur, i 
dhanë fjalëve të tij një interpretim të mirëfilltë dhe 
menduan se ai donte të bënte vetëvrasje (krh. Gjn 8, 
22). Në pamundësi për të kuptuar gjërat shpirtërore 
për të cilat foli Jezusi, të verbuar plotësisht ata e 
konsideruan atë një të djallosur për shkak të 
pretendimeve të tij për hyjninë, në të vërtetë, në të 
vërtetë, unë po ju them, nëse dikush e mban fjalën 
time, nuk do ta shohë kurrë vdekjen. Judenjtë i 
thanë, «tani po shohim qartë se je i djallosur» (Gjn 
8, 51-52).

 Të verbuar nga urrejtja, për ta ekspozuar ndaj 
përbuzjes popullore ata i vunë në dukje se: 
pavarësisht madhështisë së tyre, Abrahami dhe 
profetët kishin vdekur. Si mund të pretendojë një 
njeri se u jep pavdekësi atyre që besojnë në të? A do 
të ishte ai më i lartë se Abrahami dhe profetët? 
Jezusi iu përgjigj fjalëve të tyre me një deklaratë 
solemne në lidhje me natyrën e tij:«Përnjëmend, 
përnjëmend po ju them: përpara se të ishte 
Abrahami, UNË JAM!» (Gjn 8, 58). Edhe një herë 
Jezusi përsërit hyjninë e tij dhe paraekzistencën e 
tij “Unë jamˮ, duke e shpallur veten Zot të lirisë 
dhe të jetës. Judenjtë e kuptuan qartë se ai 
pretendonte se ishte Mesia, Biri i Hyjit dhe siç 
parashikonte ligji ata u përpoqën ta vrisnin me 
gurë, por ai u tërhoq jo vetëm nga tempulli por edhe 
nga gjithçka që ai përfaqësonte, (krh.Gjoni 8, 59).

Jezusi drita që na shpëton 

«Askush të mos ju gënjejë me fjalë të kota: për 
këto gjëra bie hidhërimi i Hyjit mbi njerëzit e 
padëgjueshëm. Mos kini, pra, kurrgjë të përbashkët 
me ta! Po, dikur ishit errësirë, por tani jeni dritë në 
Zotërinë. Jetoni porsi bij të dritës» (Ef 5, 6-8).

(Ef 5, 9). Aty ku ka dritë të vërtetë nuk mund të ketë 
errësirë   dhe të keqe.

Të jetosh në dritën e Krishtit do të thotë të 
digjesh dhe të shkëlqesh për të tjerët, të largohesh 
nga drita (nga Krishti) do të thotë të dënosh veten 
në përjetësi. Shërimi i një të verbëri që nga lindja, 
pasi shpëtoi nga zemërimi i judenjve që u përpoqën 
ta vrasin me gurë, sapo u largua nga tempulli, Zoti 
Jezus takoi një të verbër që nga lindja dhe e shëroi, 
(krh.Gjn 9, 1 - 7). Edhe një herë, duke dashur të 
nxjerrë në pah jo aq anën e mrekullueshme të 
mrekullisë, por dimensionin e tij shpirtëror, ai e 
shoqëroi mësimin e tij me një shenjë të 
mrekullueshme. Mirëpo, ndërsa në një rast tjetër 
fillimisht kishte shumuar bukët dhe peshqit dhe më 
pas deklaroi se ishte “Buka e jetës”, në këtë rast, 
fillimisht deklaroi se ishte “Drita e botës”, dhe 
vetëm pas aktit të besimit dhe për bindjen e atij 
njeriu, e shpërbleu duke e shëruar dhe i tha: «Shko 
e lahu në banjën Siloam (që do të thotë; I dërguari). 
Ai shkoi, u la dhe, kur po kthehej, shihte» (Gjoni 
9,7). Në këtë histori, shërimi shpirtëror i paraprin 
shërimit fizik. Si gjithmonë, mrekullia nuk e 
detyron njeriun të besojë, është vetëm një shenjë që 
i ofrohet lirisë së njeriut. Përballë të cilave janë të 
mundshme përgjigje të ndryshme. Në fakt ka 
shumë njerëz që janë të hutuar ata dyshojnë dhe 
nuk mund ta kuptojnë se ai lypës i gjorë i pashpresë 
është i njëjti njeri i shëruar që tani lëviz me lehtësi. 
Ai kënaqet duke e ngarkuar me pyetje. Atëherë 
hyjnë në skenë farisenjtë e zakonshëm, të mbyllur 
në skemat e tyre ata nuk mund t'i kuptojnë. Së pari 
ata përpiqen të mohojnë provat e fakteve dhe më 
pas ngecin në arsyetimin e tyre të çuditshëm, nëse 
Jezusi bëri mrekullinë të shtunën, ai është shkelës i 
ligjit, pra mëkatar dhe nëse është mëkatar ai nuk 
vjen nga Zoti edhe mosbesimi ka logjikën e vet. Së 
fundi, në konfuzionin e opinioneve është edhe ajo e 
çuditshme e prindërve. Ata janë të vetëdijshëm për 
atë që ndodhi, por frikësohen nga të gjithë të 
çmendurit që e rrethojnë djalin e tyre dhe 
distancohen, «Si sheh tani, nuk e dimë. As nuk 
dimë se kush ia shëroi sytë. Pyetni atë: është njeri i 
rritur, ai do t'ju tregojë për vete». (Gjn 9, 21). 
Prandaj njeriu i lindur i verbër mbetet i vetëm në 
udhëtimin e tij nga verbëria në vizion, por mbi të 
gjitha nga errësira në dritën e besimit. 

Para tij hapet horizonti i ngjyrave, i gjërave, i 
njerëzve, por mbi të gjitha i zbulohet fytyra e 
vërtetë e Jezusit, i tij është një përparim vendimtar i 
cili sa më shumë kundërshtohet bëhet më i fortë. 
Ndërsa farisenjtë dhe judenjt vijnë në gjykimin e 
detyrueshëm për Jezusin si një “mëkatarˮ, i verbëri 

vjen në rrëfimin e guximshëm të Jezusit si “Zotˮ 
(krh. Gjn 9, 38). Itinerari dallohet qartë dhe preciz. 
Në fillim, Mësuesi është vetëm “ai njeriˮ (krh. Gjn 
9, 11); atëherë ai njihet si “profet” (krh. Gjn 9,17); 
pastaj përsëri si “i ardhur nga Hyji” (krh. Gjn 9, 
33); dhe në fund si Zot, “unë besoj o Zot!ˮ dhe ra 
përmbys para tij, (krh. Gjn 9,38). Por çmimi i 
besimit është i lartë, largimi, dëbimi nga sinagoga 
me akuzën i  të  qeni t  mëkatar.  Duket  e 
pabesueshme, por edhe në qytetërimin tonë shumë 
të përparuar, besimi ka çmimin e vet që quhet 
indiferencë, ironi, supozim. Por besimtari e di se 
besimi i tij është një rrugë drejt qiellit, është një 
përgjigje e nevojshme ndaj dhuratës, e cila duhet të 
rritet për t'u rezistuar të gjitha sfidave, për të hedhur 
sa më shumë dritë, 

Motër Dila Shtjefni
Françeskane e Zojës së Papërlyer

Dogma e Zojës së Papërlyer (1854) së bashku me 
të ngjiturit e Virgjërës Mari në qiell (1950), janë të 
motivuara, jo për shkak të frenimit të ndonjë herezie, 
sikurse ka ndodhur me dogmat e shpallura në 
mijëvjeçarin e parë, por nga dëshira për ta ngritur 
Marinë, Nënën e Jezusit në lavdi. 

 Të zënët e pa mëkat të Virgjërës Mari Nënës së 
Hyjit, që ne e quajmë Zoja e Papërlyer është një 
dogmë e përkufizuar nga Papa Pio IX më 8 dhjetor 
1854 me Bullën e tij pontifikale Ineffabilis Deus (DS 
2800-2803) duke kurorëzuar kështu atë procesin e 
gjatë të përgatitjes e të pjekurisë së kësaj doktrine. 
Duhet të kuptojmë se dogmat themelore që 
përfshijnë edhe personin e Marisë së Nazaretit, nuk 
janë dogma mariane, por ato që mbeten trashëgimi e 
Kishës së njësuar të mijëvjeçarit të parë, janë 
Amësia hyjnore e Virgjëria e përhershme e Marisë, 
të dhëna në mënyrë të qartë nga ungjijtë e fëmijërisë 
së Jezusit në Mateun e Lukën, e të cilat bëjnë pjesë 
në Simbolet antike të fesë (Natus ex Maria e Maria 
Virgine). Këto dogma janë të përcaktuara 
përkatësisht nga Koncili i Efesit në vitin 431 e nga 
Koncili i dytë i Konstantinopolit në vitin 553. 

Procesi i gjatë historik i doktrinës së Zojës së 
Papërlyer

Nëse do të analizonim procesin e gjatë historik të 
doktrinës së Zojës së Papërlyer që ka çuar në 
definicionin dogmatik te vitit 1854, do të kuptonim 
interesin tradicional e teologjik që edhe pse me 
debate e polemika ka ardhur duke u thelluar gjatë 
shekujve. Që në kohën e Shën Agustinit, kemi ato 
kundërshtimet e polemikat teologjike rreth çështjes 
së shenjtërisë së Marisë në lidhje me mëkatin 
origjinal. Ai e shihte mungesën e mëkatit në Marinë 
si një përjashtim dhe si frut të një hiri të veçantë në 
lidhje me amësinë e saj hyjnore. Thoshte: « Ta 
përjashtojmë Virgjërën e shenjtë Marinë, përballë së 
cilës për nder të Zotit nuk dua që të diskutohet 
çështja e mëkatit. Në fakt nga e dimë ne se sa më 
shumë hir, i ka qenë dhënë asaj, për të fituar mbi 

Që nga shekujt e parë të krishterimit, Kisha, duke 
soditur Virgjërën e Bekuar në bashkësinë e 
Shenjtërve, e ka pranuar, besuar e kremtuar gjendjen 
e saj të veçantë të shenjtërisë, shenjtëri që i vjen nga 
Hiri i Shpirtit Shenjt për amësinë hyjnore e nga 
shërbimi i saj besnik ndaj Birit Shpëtimtar që 
vazhdon të kryejë deri në fund të historisë. 

Megjithatë duhet theksuar: nëse përkufizimi 
dogmatik është i kohës moderne, doktrina që 
përmbajnë këto dogma - edhe pse të shprehura me 
kategori të traditës katolike - kanë rrënjë të lashta e 
falë nexus misteriorum, sado indirekt të duket, kanë 

themelin në Shkrimin Shenjt. Këto janë të lidhura 
me ato të vjetrat e në mënyrë të veçantë me dogmën e 
amësisë hyjnore, ngjarje thelbësore e jetës dhe e 
misionit të Marisë, rreth së cilës gjithçka tjetër është 
e finalizuar e nga e cila gjithçka varet, në mënyrë të 
veçantë të Zënët e saj të Papërlyer, e cila përbën 
përgatitjen e frutin e amësisë hyjnore.Këto dy të fundit nuk janë pranuar në mënyrë 

paqësore nga Kishat e ndara. Motivet e refuzimit 
janë të ndryshme, por ata më të dukshmit janë dy: 
para se gjithash ndryshe nga ato të mijëvjeçarit të 
parë, këto nuk paraqiten shprehimisht në mënyrë të 
qartë në Shkrimin Shenjt, por mbështeten në 
doktrinën e përpunuar nga teologjia katolike; së dyti 
e si rrjedhojë e këtyre, kanë qenë përkufizuar jo nga 
Kisha e bashkuar, por disa shekuj më vonë nga 
skizma-ndarja e Kishës lindore (1054) dhe pas 
Reformës së shekullit të XVI. Efektivisht  janë 
dogma të kohës moderne, domethënë, nuk i përkasin 
Traditës së përbashkët.

NjË ECJE E RRITJES NJERËZORE E SHPIRTËRORE!

Të zënët e pa mëkat të Virgjërës Mari Nënës së Hyjit

Mund të mendojmë pra se ndjeshmëria e çështjes 
së shenjtërisë së Marisë në këtë epokë historike ishte 
e gjallë, por që edhe kundërshtimet e polemikat nuk 
kanë munguar. Ky tension mbetet disi i fshehur gjatë 
periudhës së parë të Mesjetës. Pas shekullit X, në një 
kontekst të devocionit marian me shumë mënyra të 
shprehuri, fillon të hyjë si solemnitet i ri që 
përqendrohet mbi fillimin e ekzistencës së Marisë.

 Reflektimi filloi të thellohej në shekullin e XIII ku 
triumfoi një mënyrë e re e kuptimit të mëkatit origjinal. 
Ky mëkat filloi gjithnjë e më tepër të kuptohej si një 
borxh, si një detyrim, i pamundur të respektohet, për të 
zotëruar drejtësinë origjinale të humbur nga Adami për 
vete e për pasardhësit e tij. Çështja “si” ose mundësia e 
një ruajtjeje të Marisë, u errësua pjesërisht nga 
konvenimi i një privilegji të tillë. 

mëkatin në të gjitha aspektet, e cila meritoi të ngjizte 
e të lindte atë që me sigurinë më të madhe nuk pati 
asnjë mëkat?».

A mund të propozohet Maria, Zoja e Papërlyer 
një ecje e rritjes njerëzore e shpirtërore?

Shenjtëria e Marisë ka lidhje të ngushtë me 
antropologjinë, shpeshherë gabimisht të besuar nga 
shumë të krishterë, pikërisht sepse Maria, në disa 
periudha të historisë, ka qenë vënë jashtë gjendjes 
njerëzore, për shkak të ngjizjes së saj të pa mëkat. Në 
këtë kontekst, për të gjithçka mendohej e lehtë, 
sidomos në jetën e fesë. Pra, në këtë gjendje, Maria 
do të ishte një model i paimitueshëm dhe i 
paarritshëm e kështu shkurajues e nënçmues për të 
gjitha gratë. Në fakt, Maria, Virgjëra e Papërlyer nuk 
është ajo por, është: gruaja e përgjigjes “po” e figura 
e një njerëzie të kompletuar. 

- Maria është një grua plotësisht njerëzore e 
rrënjosur në një popull konkret

Kjo çështje u çua përpara nga shkolla 
françeskane derisa i lumi Gjon Duns Scot, i dha më 
në fund një shtytje vendimtare doktrinës së të 
Papërlyerës, duke formuluar argumentin e 
Ndërmjetësuesi t  të  përsosur.  Nga fakt i  i 
përsosmërisë së Birit, thoshte ai, si shpërblyes, si 
pajtues e ndërmjetësues mund të mendojmë e të 
argumentojmë se Maria nuk ka qenë kufizuar nga 
mëkati origjinal. Krishti është Ndërmjetësuesi i 
përsosur e sublim; dmth, në Krishtin gjendet shkalla 
më e lartë dhe e përsosur e ndërmjetesimit të tij dhe 
përballë asnjë personi tjetër nuk e ka ushtruar në 
mënyrë më të shkëlqyer se në Marinë. Kjo nuk do të 
ishte aspak nëse nuk do ta kishte ruajtur e mbrojtur 

nga mëkati origjinal. Zgjuarsia e të lumit Duns Scot 
qëndron në argumentimin e tij ex parte excellentie 
Filii, duke treguar se Maria i është falënderuese e 
mirënjohëse Birit të saj për sa më e përsosur të jetë 
mënyra m të cilën ka qenë shpëtuar. Pra i referohet 
meritave të Mundimeve të Krishtit: nëse shpërblimi 
paraprak ndryshon në mënyrë se si ndodh, nga 
shëlbimi që ne njohim, njëri e tjetri kanë të njëjtën 
origjinë. Sigurisht nuk kanë munguar diskutimet e 
debatet gjatë shekujve të mëvonshëm të Mesjetës e 
të epokës moderne, por përhapja e opinionit të 
devotshëm e festiv ka vazhduar deri në përkufizimin 
dogmatik të vitit 1854.

 Shën Bonaventura OFM edhe pse bashkëndante 
pikëpamjen e kolegut të tij domenikan, sjell një 
argument të ri me të cilin e kundërshton mbi 
shenjtërimin e Marisë. Disa kanë avancuar me 
hipotezën se Maria ka qenë liruar nga mëkati 
origjinal nëpërmjet hirit, nga një hir që varet nga 
Krishti sikur për shenjtërit tjerë, por që vepron në një 
mënyrë tjetër: «në fakt të tjerët kanë qenë ngritur pas 
rënies ndërsa Virgjëra Mari ka qenë mbështetur për 
të evituar rënien. Pra bëhet fjalë për një “shëlbim të 
paraparë”.

Nga momenti që borxhi që shtypte njerëzimin u 
mor nga Krishti me Mundimet e tij, heqja qoftë edhe 
e një personi të vetëm nga pesha e këtij borxhi nuk do 
të kishte domethënie e në të njëjtën kohë do të 
zvogëlonte vlerën e flisë së tij shëlbimprurëse. Në 
fakt kjo hipotezë nxiti shën Tomë Aquinin e një pjesë 
të madhe të teologëve të kohës së tij të refuzonin 
hipotezën sipas së cilës Virgjëra Mari të ketë qenë 
mbrojtur nga plaga e mëkatit origjinal. Por edhe disa 
zëra të tjerë anonimë ngriheshin për t'i dhënë një 
zgjidhje kësaj çështjeje. 

Një ndër çështjët e vështira e diskutuar është: 
nëse Maria mund të jetë plotësisht e vërtetisht 
njerëzore pasi që është krejtësisht e pa mëkat? Një 
pyetje e tillë, na vë përballë një pyetje tjetër: Krishti, 
për të cilin Shkrimi Shenjt na thotë se është pa 
mëkat, a është realisht njerëzor? Sipas Letrës së shën 
Palit drejtuar Romakeve: “Jezu Krishti është 
prototipi i njerëzimit” (Rom 5,15) e njeriu me të 
vërtetë në përputhje me projektin e Hyjit. 
Domethënë se natyra njerëzore e pa njollë që Krishti 
ka marrë për vete në Marinë, nuk është një njerëzi 
nga ajo e jona: në fakt, jemi të krijuar në 
përngjasimin e shëmbëlltyrën e Hyjit, “Edhe ne i 
përkasim të njëjtit trung” (Vap 17,28). Kur thuhet 
për Marinë se është pa mëkat, do të thotë sigurisht të 
vendosësh një përjashtim në mes eksperiencës së saj 
dhe eksperiencës sonë, por nuk do të thotë ta 
vendosim në një “njerëzi tjetër”.

Në një reflektim mbi dogmën e Zojës së 
Papërlyer, J. Ratzinger pohon se në mes Hyjit e 
njeriut nuk eshtë vetem një kundërshtim por edhe një 
farë “korrispondence” një farë analogjie, ashtu 
sikurse në mes BV e BR, “në bashkimin e 
brendshëm të premtimit dhe të përmbushjes 
(tipologjia): “Teprica e shenjtë” (Izraelit) do të thotë 

Hiri që mbështjell Marinë që nga fillimi nuk është 
një shenjtëri e parafabrikuar, e dhënë njëherë e 
përgjithmonë e që do ta mbronte nga fatkeqësitë e 
vuajtjet e jetës. Shenjtëria e saj nuk është një 
shenjtëri pasive, por vërtetohet e kuptohet në 
harmoni me rritjen e saj njerëzore. Mungesa e 
mëkatit nuk i siguron asaj asnjë lloj komoditeti të 
jetës: si në momentin e Lajmërimit, ashtu edhe te 
këmbët e Kryqit, Maria i dorëzohet Hyjit në 
dëgjesën e fesë. 

Sikurse ka shkruar teologu J. Ratzinger: 
“Mbrojtja nga mëkati origjinal nuk tregon një 
shkathtësi apo aftësi e veçantë, përkundrazi 
domethënë se Maria nuk rezervon si diçka të 
përshtatshme vetëm për vete asnjë sektor të qenies, 
të jetës, të vullnetit, por e shpronëson plotësisht 
vetveten për Hyjin”. E duke shpronësuar komplet 
vetveten, bëhet më shumë vetvetja e cila zgjat në 
kohë. Kjo ndodh sipas shembullit të Birit i cili 
“përparonte në dije, në moshë e në hir para Hyjit e 
para njerëzve” (Lk 2,52) dhe sikurse thotë Letra 
drejtuar Hebrenjve: “mësoi nga ato që pësoi të ishte i 
dëgjueshëm” (Heb 5,8). Maria ka bërë një ecje në 
etapa të ndryshme drejt dhurimit të plotë. Misteret 
që lutja e rruzares na fton të meditojmë janë 
gjithashtu hapa ose etapa të kësaj ecjeje feje që 
Maria ka përshkuar në jetën e saj «Maria i mbante në 
mend me kujdes të gjitha këto ngjarje dhe i shoshiste 
në zemrën e vet» (Lk 2,19), ku alternohen momentet 

e gëzimit me ato të dhimbjes, domethënë bindja me 
durim në të përditshmen e momentet vendimtare. 
Për të pranuar dhe për të ushtruar amësinë hyjnore që 
i është besuar, Virgjëra e bekuar i ka dorëzuar krejt 
qenien e saj Hyjit: «Unë jam shërbëtorja e Zotit: më 
ndodhtë siç the ti» (Lk 1,38).

Pra, siç kemi parë më sipër, Maria nuk ka qenë një 
instrument pasiv, një trup thjesht i vënë në disponim 
të Hyjit. Fjala është mishëruar në të si një frut i fesë 
së saj dhe i dashurisë së saj dhuruese. Fiat “po” i 
Marisë shpreh angazhimin e gjithë qenies së saj në 
shërbim të planit të shëlbimit të Hyjit, pranimi i 
pakushtëzuar i një premtimi që e paraprin dhe e 
tejkalon. 

Nëse kuptohet mirë doktrina e Zojës së Papërlyer 
na bën të reflektojmë se liria nuk është një pozicion i 
papërcaktuar përballë një alternative të një 
zgjedhjeje në mes të mirës dhe të keqes, por më tepër 
një thirrje, për t'u realizuar ditë për ditë në detyrën që 
kemi për t'u bërë më njerëz, duke marrë vendime e 
duke bërë veprime që përputhen me dashurinë e 
Hyjit të Besëlidhjes, të Krijuesit, atëherë është e 
mundur të mendojmë një qeni njerëzore që të jetë në 
të njëjtën kohë plotësisht e lirë e plotësisht e 
dëgjueshme. 

-Maria është një grua e nënshtruar Shpirtit 
Shenjt 

- Maria është një grua e lirë 

Do të nevojitej një temë e veçantë për të vënë në 
dukje rolin e Shpirtit Shenjt në jetën e Marisë. 
Megjithatë një gjë është e qartë se nuk mund te 
flasim për shenjtërinë e saj “krejt e shenjtë“ pa folur 
për Shpirtin e shenjtërisë. Në Lumen gentium thuhet 
se Maria «është e plazmuar nga Shpirti Shenjt» (LG 
56). Dhe është bërë « tempull i Shpirtit Shenjt» (LG 
53). Ky përshkrim i Marisë si shenjtërore ose 
tempull i Shpirtit Shenjt ishte edhe në traditën e 
shekujve të mëparshëm, por Koncili i dytë i 
Vatikanit e vë në dukje këtë marrëdhënie. 

Në Marinë pasardhësia fizike e popullit të 
zgjedhur është plotësuar së bashku me fenë në 
premtimin bërë këtij populli. E kjo jo për vepër të 
njeriut por nëpërmjet hirit të Besëlidhjes që udhëheq 
historinë, është realizuar më në fund edhe ai kuptimi 
i shëlbimit që duhej t'i takonte, sipas planit të Hyjit 
Besëlidhjes së vjetër. Sikurse pohon Lumen 
Gentium, Maria i përket racës së “të varfërve të 
Hyjit“, anawim, që gjatë kontraditave shoqërore të 
historisë vazhdojnë të vendosin shpresën e tyre në 
Hyjin, dhe të presin nga Ai shpëtimin. Ajo gjen vend 
në gjirin e popullit të zgjedhur në mes “tepricës së 
shenjtë“, në mes atyre që e “druajnë Zotin”, në mes 
atyre që janë të drejtë para Hyjit, sepse duke 
dëshmuar varfërinë dhe pafuqinë e tyre, ruajnë 
besnikërisht fjalën e Tij (LG 55).

Në fund të këtij artikulli shpresojmë të kemi 
kuptuar disa elemente të kësaj dogme e të kësaj 
doktrine jo për kuriozitet teologjik apo devocional, 
por si një derë që lejon hyrjen në planin e Hyjit për 
njerëzimin e mbi konditat e gjendjen për ta pranuar 
ose refuzuar këtë plan nga ana e qenies njerëzore. Te 
Zënët e Papërlyer të Marisë Virgjër nuk është një 
cilësi që e kufizon Marinë në një “izolim të 
shkëlqyeshëm“, por e vendos në marrëdhënie me një 
popull e më një histori, në një trashëgimi të dyfishtë 
të Zbulesës e të Besëlidhjes që ajo përmbledh; e 
vendos atë në marrëdhënie me Hyjin Trini i cili 
përmbush në të dhe me anë të saj veprën e vet të 
shëlbimit.

që vazhdimësia nuk qëndron vetëm në vullnetin 
hyjnor, ndërsa në histori do të kishte vetëm 
kundërshtime e thyerje besnikërie, por që gjendet 
vazhdimësi edhe  brenda historisë: fjala e Hyjit, nuk 
mbetet pa frut. “Të folurit për një tepricë të shenjtë, 
një rrënjë të shenjtë do të ishte absurde nëse 
Besëlidhja e vjetër do të kishte çuar vetëm në rënie e 
në mëkat. 

- Maria është një grua në ecje 

INTELIGJENCA ATIFICIALE E PAQJA

Prezantimi i mesazhit të paqës

Mons. Angelo Massafra

Si çdo vit, edhe falë angazhimit të Komisionit 
Dioqezan për Drejtësi dhe Paqe në personin e 
drejtuesit të tij, z. Luigj Mila, të cilin e falënderoj 
për angazhimin e tij organizativ, do të udhëhiqemi 
nga Mesazhi që Papa Françesku i dërgoi, me rastin 
e Ditës Botërore të Paqes, “popullit të Hyjit, 
kombeve, Krerëve të Shteteve dhe Qeverive, 
Përfaqësuesve të feve të ndryshme dhe shoqërisë 
civile, të gjithë burrave dhe grave të kohës sonë”.

Ju përshëndes të gjithëve në këtë event të 
përvitshëm, i cili tashmë është bërë traditë për 
Shkodrën tonë.

Ky takim është një rast për t'i shkëmbyer urimet 
me njëri-tjetrin në fillim të këtij viti të ri 2024, jo në 
mënyrë sipërfaqësore dhe sa për zakon, por për të 
pasuruar me kuptim dëshirën tonë të përbashkët.

Në fillim të këtij takimi, dhe gati-gati për t'i 
dhënë ton këtij takimi, po i referohem dy pjesëve të 
Mesazhit të Papa Françeskut: e para shpreh 
shpresën që inteligjenca artificiale të prodhojë më 
shumë efekte pozitive, sesa negative. Por kjo gjë, 
thotë Papa, “do të jetë e mundur vetëm nëse 
tregohemi të aftë për të vepruar në mënyrë të 
përgjegjshme dhe për të respektuar vlerat njerëzore 
themelore si «gjithëpërfshirja, transparenca, 
s iguria ,  drej tës ia ,  konf idencial i te t i  dhe 
besueshmëria»”.

Përshëndes Imamin Z. Arben Halluni, Ate 
Nikolla Petani, Autoritete Civile, Deputetët dhe 
gazetaret.

Tema që na ofroi Papa është “Inteligjenca 
artificiale dhe paqja”, siç shihet qartë edhe në 
posterin e lajmërimit të këtij takimi. Koj temë është 
një temë mjaft aktuale, e cila, për shkak të risisë të 
saj, mund të themi se jemi ende në fillimin e një 
epoke të shënuar nga teknologjitë e reja: një botë 
ende për t'u zbuluar, e cila në mënyrë të 
pashmangshme sjell me vete avantazhe dhe rreziqe, 
për të cilat duam të flasim sot.

Pjesa e dytë, që besoj se mund të jetë e dobishme 
për të sjellë pozitivitet në zhvillimin dhe në 
përdorimin e inteligjencës artificiale, është ajo që 
ka të bëjë me atë që Papa Françesku e quan “kuptimi 
i kufirit”, shumë i rëndësishëm për zhvillimin 
personal dhe social në një botë si e jona me një 
“mentalitetin aktual, teknokratik dhe të orientuar drejt 
efikasitetit”. Papa thotë: “Qenia njerëzore, në të 
vërtetë, e vdekshme për definicion, duke menduar të 
shkojë përtej çdo kufiri në sajë të teknologjisë, 
rrezikon, nga obsesioni i dëshirës për të kontrolluar 

gjithçka, të humbasë kontrollin mbi vetveten; në 
kërkim të një lirie absolute, të rrëshqasë në spiralen 
e një diktature teknologjike. Njohja dhe pranimi i 
kufirit vetjak si krijesë është një kusht i 
domosdoshëm për njeriun që ai ta arrijë, ose më 
mirë, ta pranojë dhuratën e plotësisë”.

Jam dakord me Papën mbi rëndësinë e një etike 
të inteligjencës artificiale, “nëse do të përdorej për 
të promovuar zhvillimin e plotë njerëzor”, mbi 
rëndësinë e edukimit në përdorimin e formave të 
inteligjencës artificiale për “promovimin e të 
menduarit kritik” dhe mbi nevojën e identifikimit të 
vlerave njerëzore “që duhet të jenë në themel të 
angazhimit të shoqërive për të formuluar, miratuar 
dhe zbatuar kornizat e nevojshme legjislative”, që 
rregullojnë “prodhimin e formave të inteligjencës 
artificiale” bazuar në “domethënien e ekzistencës 
njerëzore, mbrojtjen e të drejtave themelore të 
njeriut, kërkimin e drejtësisë dhe paqes”.

Po e përfundoj këtë ndërhyrje me dëshirën e 
Papa Françeskut: “besimtarët e krishterë, 
besimtarët e feve të ndryshme dhe burrat e gratë 
vullnetmirë bashkëpunofshin në harmoni për të 
kapur mundësitë dhe për të përballuar sfidat e 
paraqitura nga revolucioni dixhital dhe për t'u 
dorëzuar brezave të ardhshëm një botë më solidare, 
më të drejtë dhe paqësore”.

 “HAPAT DREJT DIALOGUT DHE HARMOMNISË NDËRFETARE”

Përshëndetja e Imzot Angelo Massafra-s në Konferencën Ndërfetare 

Shkodër, dt. 7 dhjetor 2023

Ju përshëndes të gjithëve ju të pranishëm këtu dhe 
ju falënderoj për ftesën që dashamirësisht mora për të 
marrë pjesë në këtë aktivitet.

Nuk jam këtu për të analizuar shkaqet e këtyre të 
dyjave, pasi nuk do të mjaftonin një seri konferencash 
dhe debatesh, sepse këto janë çështje delikatesa e të 
cilave kërkon që të nisemi gjithmonë nga respekti për 
tjetrin, për identitetin dhe personalitetin e tij.

Në përvojën time tridhjetëvjeçare në Shqipëri, 
janë bërë shumë hapa në drejtimin e shprehur nga 
tema për të cilën do të flitet sot në këtë Konferencë. Ka 
pasur shumë suksese dhe po probleme.

Respekti! 
Ky është hapi i parë i nevojshëm për harmoninë 

mes besimeve fetare. Duhet të nisemi nga parimi se të 
gjithë jemi njerëz, fakt ky që duhet të dallojë në 
marrëdhëniet tona. Nga përvoja ime, mendoj se 
shqiptarët dhe në veçanti shkodranët janë shumë të 
zotët në këtë gjë. Megjithatë, ekziston një rrezik: ta 
konsiderosh respektin vetëm si një cilësi të jashtme 
për ta shprehur atë në takimet publike dhe të rastit, 
ndërkohë që duhet të jetë diçka më e thellë, që nis nga 
konsiderimi i drejtë i tjetrit në individualitetin e tij..., 
por kjo kërkon njohje të ndërsjellë dhe më shumë 
mundësi për dialog dhe ballafaqim.

Lidhur me këtë, po citoj atë që kam thënë me 
rastin e njëqindvjetorit të bashkësisë islame në 
Shqipëri: “I Lumi ynë Giovanni Fausti (...) gjatë 
viteve të qëndrimit të tij në këtë tokë, kishte thelluar 
teologjinë islame dhe, citoj dëshminë e Atë Gjergj 
Vatës: 'I donte shumë myslimanët, i lartësonte 
filozofët dhe mistikët e tyre, e njihte Islamin në 
thellësi dhe e interpretonte me kompetencë'. Për çfarë 
qëllimi, nëse jo për t'u fokusuar në atë që bashkon dhe 
jo në atë që mund të ndajë? Vlerësimi i pozitivitetit që 
mbart tjetri na ndihmon të rritemi dhe të ecim së 
bashku. Dhe ndoshta e kishin kuptuar edhe më shumë 
dhe në mënyrë më praktike ata që, gjatë përndjekjes 
fetare, kishin bashkëndarë hapësirat e ngushta të një 
qelie... Mendoj për burgun përkujtimor të Shkodrës ku 
gdhendjet në mure janë vendosur pranë njëra-tjetrës 
në larmishmërinë e besimeve fetare, por në një lutje të 
vetme drejtuar Zotit të vetëm që i vëllazëron të gjithë”.

Duke cituar Katekizmin e Kishës katolike, unë 
thashë: “Kisha katolike nuk e percepton veten të 
vetme në detyrën e saj për të promovuar dialogun dhe 
paqen, por u bën thirrje të gjithë njerëzve vullnetmirë, 
duke përdorur më shumë fenë në Zot, sesa përkatësinë 
fetare. Kjo e fundit, në fakt, sado e rëndësishme, nëse 
ekstremizohet ose absolutizohet, mund të sjellë vetëm 
ndarje: ndërsa feja në Zot bashkon dhe të hap ndaj 
dialogut”.

Nuk duhet të harrojmë se jemi bashkësi feje dhe jo 
grumbullime të thjeshta shoqërore. “Feje”… jo grupe 
të thjeshta fetare! Fetaria e vërtetë nuk mund të bëjë pa 
fenë. Në ndërhyrjen time në Seminarin Ndërkombëtar 
të Studimeve Evropiane për integrimin evropian të 

Ballkanit Perëndimor, i paraqita mendimet e mia si më 
poshtë, të cilat tani po i ripërsëris.

Si përfundim, besoj shumë fort në forcën dhe në 
mundësitë që hap dialogu drejt arritjes së harmonisë së 
vërtetë midis besimeve fetare dhe shpresoj që kjo 
Konferencë t'i shtojë një gur më shumë ndërtimit të 
godinës së paqes, jo si një mungesë e thjeshtë 
konfliktesh por si prania e Zotit, Shalom-i hebraiko-i 
krishterë dhe Salām/Selami islamik.

Nëse, për shembull, në Kishën katolike shfaqen 
situata padrejtësie, këto duhet të denoncohen dhe të 
korrigjohen... edhe fetë e tjera kanë për detyrë që të 
jenë të guximshme në denoncimin e çdo padrejtësie 
brenda tyre, kudo në botë që ato kryhen, veçanërisht 
nëse bëhet në emër të Zotit.

Ky term nga gjuha greke tregon si lirinë për të 
thënë gjithçka, por edhe sinqeritetin në të shprehur dhe 
në të thënë atë që është e vërtetë dhe e drejtë. Ky besoj 
është hapi i tretë i nevojshëm për një harmoni të 
vërtetë midis besimeve fetare. Nëse drejtësia mungon, 
nuk mund të ketë një harmoni të vërtetë, sepse ata që 
vuajnë padrejtësinë do të jenë gjithmonë të pakënaqur.

Lutja që i drejtohet Hyjit të vetëm që i 
vëllazëron të gjithë

Parrezia

SHKOLLAT DHE INSTITUCIONET EDUKATIVE
PËRBALLEN ME SFIDA TË MËDHA!

Asambleja XIV KKEKSH e shkollave katolike në Tiranë

Tiranë dt. 30 janar 2024

Të nderuar drejtues dhe anëtar të Asamblesë, 

Misioni dhe vizioni ynë janë rrënja e 
përkujdesjes tonë baritore për edukimin dhe 
formimin e plotë të personit njerëzor, duke përcjellë 
udhëzimet e Kishës universale dhe lokale në 
mënyrë konstante. 

Megjithatë, jemi të vetëdijshëm për vështirësitë 
dhe sfidat që edukimi ka në Shqipëri sot. Në këtë 
periudhë të vështirë, shkollat dhe institucionet 
edukative përballen me sfida të mëdha, përfshirë 
nevojën për t'u përshtatur me kushtet e reja psiko-
sociale të post pandemisë, ndryshimet në 
infrastruktura e në demografi, dhe kërkesat e rritura 
për inovacion dhe teknologji në mësimdhënie 

Sikurse e dëshmuam dhe me veprimtaritë e 
fundit si Konferenca e mbajtur ne 6 Dhjetor. Në atë 
konferëncë fokusi ynë ishte të sillnim një nivel të 
lartë reflektimi të vlerave ku mbështet një vizion i 
shëndetshëm i edukimit, në veçanti atij formal, ku 
qendra është vërtet formimi tërësor njerëzor i 
fëmijëve tanë.

Jam i lumtur që jemi sërish të mbledhur në këtë 
Asamble, një moment që na jep mundësinë të 
reflektojmë mbi rrugën e bere deri tani, sfidat tona 
dhe, mbi të gjitha, dhe te projektohemi në të 
ardhmen 

Përpara se të hyjmë në detaje, dua të shpreh 
mirënjohjen time për përkushtimin dhe punën e 
palodhur të të gjithë anëtarëve të KKEKSH në 
favor të edukimit të brezit të ri. 

Duke i kushtuar kujdes veçanërisht dialogut me 
institucionet anëtare të KKEKSH, këshillit drejtues 
e Sekretariatit nën drejtimin e Koordinatorit 

Kombëtar, kemi punuar që së bashku të ndihmojmë 
në përmirësimin e shërbimeve edukative jo vetëm 
për entet tona por dhe për vendin tonë. 

Në fakt objektivat strategjikë të KKEKSH 
lidhen drejtpërdrejt me adresimin e këtyre sfidave 
dhe ofrimin e një kontributi për edukimin për 
Vendin tonë. 

sikurse dhe situatën e rënduar ekonomike të 
familjeve.

Kam ndjekur me kujdes punën që këni bërë dhe 
vecanarisht atë që ka bërë këshilli drejtues per të 
aprovuar Planin strategjik i cili përvijonë ecjen që 
duam për të ardhmen. 

Cilësia e ofertës edukative dhe e shërbimeve të 
enteve edukative KKEKSH: Përqendrimi në cilësi 
dhe përmirësimi i metodave të mësidhënies, duke 
përfshirë përdorimin etik të teknologjisë, mund të 
sjellë një kontribut të rëndësishëm në avancimin e 
cilësisë së arsimit në vend.

Ente edukative me qëndrueshmëri ekonomike: 
Duke përqendruar në menaxhimin financiar të 
qëndrueshëm dhe hartimin e strategjive për gjetjen 
dhe ruajtjen e burimeve ekonomike, mund të 
kontribuojmë në stabili tetin financiar të 
institucioneve arsimore, duke i bërë ato më të afta të 
përballojnë sfidat ekonomike.

Në këtë kohë sfiduese, arsimi katolik ka 
potencialin dhe detyrimin të luajë një rol aktiv në 
përmirësimin e situatës së edukimit në Shqipëri. Le 
të vazhdojmë të bashkëpunojmë me përkushtim 
dhe pasion për të ndihmuar në formimin e brezave 
të ardhshëm dhe për të ndikuar pozitivisht në 
zhvillimin e arsimit në vendin tonë.

Përpara se të fillojmë me punime 
dëshiroj të nënvizoj se sot, në këtë 
Asamble, jemi para një sfide të 
rëndësishme, procesi i shoshitjes për 
zgjedhjen  e  Koordinator i t  të  r i 
Kombëtar, proces që do udhëhiqet në 
ditën e sotme nga Padre Michele 
Leovino. Nuk është një votim por një 
shoshitje ndaj   kërkon maturi dhe 
largpamësi. Sigurisht edhe paraqitje 
aktivitetit të KKEKSH është një mënyrë 
për t'u orientuar per të propozuar 
Koordinatorin e ardhshëm. 

Proceset e realizuara deri më tani 
lidhen më objektivat tona strategjike dhe 
për këtë ftoj motër Teuta Bukën të na 
ndihmojë në reflektimin tonë duke na 

sjellë dhe eksperiencën e saj prej shumë e shumë 
vitesh në këtë rol. Tashmë nuk jemi në fillim të ecjes 
sonë të formalizuar si KKEKSH ndaj edhe 
objektivat dhe projektet që keni ndermarre janë një 
ecje e përbashkët dhe e pandalshme.  Më lejoni të 
përfitoj nga ky moment të shpreh falënderimet e 
mija personale, por jam i sigurt dhe tuajat, për 
dedikimin dhe punën e saj në shërbim të së mirës të 
realitetit të Edukimit Katolik në Shqipëri e që jam i 
sigurt që do vazhdojë ta japë dhe në vitet në 
vazhdim edhe pse jo në detyrën e Koordinatorin/ren  
Kombëtar. E falenderoj edhe për gatishmerine për 
të shoqeruar Koordinatorin e ri për kohen që do 
nevojitet deri në marrjen e plotë të detyres së Tij/Saj 
që uroj të jetë në shtatorin e këtij viti.

Shume të dashur le të vazhdojmë realizimin e 
misioni dhe vizioni tonë dhe le të kujtohemi se 
secili hap që bëjmë drejt objektivave që përmenda 
më parë ka një ndikim thelbësor në edukimin dhe 
formimin e brezave të ardhshëm. Faleminderit dhe 
suksese në rrugën tonë të përbashkët drejt një 
arsimi katolik më të avancuar dhe më të fuqishëm 
në Shqipëri.

Imzot Angelo Massafra OFM

Rrjeti më i fortë, i angazhuar dhe i aftë për të 
influencuar pozitivisht cilësinë e edukimit në 
Shqipëri: Duke thelluar bashkëpunimin në mes 
institucioneve të edukimit katolik, mund të ofrojmë 
një model bashkëpunimi dhe bashkëndarjes të 
burimeve, duke kontribuar kështu në forcimin e 
sistemit arsimor në përgjithësi.

KISHA E SUKAVE ËSHTË NDËR 
TË VJETRAT NË FAMULLINË E DAJÇIT!

Restaurimi i Kishës Shën Kollit në Suka- Dajç, dt. 5 dhjetor 2023

Familja Agraja hapi zemrën dhe shprehu gatishmërinë e saj bujare duke bërë një rikonstruksion të 
plotë kishës dhe oborrit përjashta.

Është me rëndësi të kujtojmë se mesha e parë pas 
rihapjes së lirisë fetare u kremtua pikërisht në Suka, 
me 19 nëntor 1991 nga Padër Konrad Gjolaj o.f.m., 
në rrënojat e Kishës së vjetër, dyshemeja e së cilës 
tashmë është restauruar.  Më vonë vetë besimtarët e 
këtij fshati u mobilizuan për ndërtimin e kishës së re e 
me mbështetjen e famullitarit dom Gjergj Simonit u 
përurua në vitin 2005.

Tani pas shumë vitesh, ishte më se i nevojshëm 
një restaurim i tillë. Kështu me pëlqimin dhe 
dakortësinë e famullitarit Dom Gjovalin Simoni, 
familja Agraja hapi zemrën dhe shprehu gatishmërinë 

Në vigjiljen e festës së Shën Kollit, emrin e të cilit 
mbanë dhe kisha e Sukave –Dajç, Bregu i Bunës, me 
dt. 5 dhjetor 2023, u kremtua Mesha e Shenjtë nga 
Arqipeshkëvi i Shkodrës, Imzot Angelo Massafra, i 
shoqëruar nga Dom Nikollin Toma, vikar i 
përgjithshëm dhe Dom Gjovalin Simoni famullitar i 
Dajçit të Bregut të Bunës.  Kjo meshë ishte një 
falënderim ndaj Zotit, por në të njëjtën kohë dhe një 
mirënjohje për familjen Agraja, e cila falë bujarisë 
dhe zemërgjerësisë bëri të mundur restaurimin e plotë 
të kësaj Kishe. Vlen të theksohet se Kisha e Sukave 
është një ndër më të vjetrat në famullinë e Dajçit, pas 
asaj të Shën Prenes të Shirqit që tashmë njihet si 
monument kulture. Kisha e Sukave ka qenë si kisha 
përbashkuese ose kryesore e famullisë sonë. Para 

regjimit komunist, besimtarë e Bregut të Bunës 
bashkoheshin në Kishën e Shën Kollit, në Suka për 
meshën e së Dielës. Tani çdo fshat ka kishën e vet. 

Kronisti

e saj bujare duke bërë një rikonstruksion të plotë 
kishës dhe oborrit përjashta. Kjo nuk është hera e parë 
që emigrantët japin për vendin e vet, sikur edhe më 
përpara kanë dhënë kontributin e tyre në ndërtimin e 
rrugëve dhe veprave sociale. 

Në këtë meshë morën pjesë një numër i madh 
besimtarësh, miq e dashamir që kishin ardhur qoftë 
për festë ashtu edhe për restaurimin e kishës, kushtuar 
Shën Nikollës.  Gjatë predikimit SH.T. Imzot Angelo 
Massafra, falënderoj Zotin për këtë dhuratë të madhe 
që në festën e Shën Kollit i ka bërë të gjithë 
besimtarëve të Sukave, por njëherazi falënderoj me 

shumë mirënjohje dhe familjen e Prendosh Zef 
Agraja që bashkë me bijtë e saj, dhuruan me bujari për 
restaurimin e këtij tempulli të Zotit. 

Në fund të meshës, famullitari i Dajçit, Dom 
Gjovalin Simoni, pasi që tregoj me mirënjohje 
realizimin e punimeve duke falënderuar Zotin që 
zgjon në zemrat e besimtarëve të vet dëshirën për të 
kontribuar për kishën, siç ka bërë me familjen Agraja. 
Vlen të përmendet se në gjirin e kësaj familje është 
rritur i nderuari profesor, doktor Luc Agraja, një 
personalitet i shquar i Universitetit Bujqësor në 
Tiranë, i cili në moshë të re u nda nga jeta. Kujtimi i tij 
është i gjallë në zemrat e familjarëve, miqve dhe 
dashamirësve e sidomos në veprat e nderuara që 
familja bën në nder të tij. 

Famullia e Dajçit i është mirënjohës familjes 
Agraja dhe shumë familjeve të tjera që dhurojnë me 
gëzim për vendin e tyre, për kishën dhe për të mirën e 
përbashkët. Zoti jua shpërbleftë me të mirat e veta në 
familjet e tyre!     

Krejt i veçantë ishte momenti i fundit kur 
famullitari, zbuloi surpizën e bukur për familjen 
Agraja: Bekimi i Atiti të Shenjtë Papa Françesku. Një 
bekim që Shenjtëria e Tij e dhuron me zemër për 
familjen Agraja dhe krejt besimtarëve të pranishëm. 

UNGJILLËZIMI  KULTUROR

Transmetimi i Fjalës së Zotit nëpërmjet kulturës 

Ky është angazhimi që 
A r q i p e s h k v i a  j o n ë  e 
Shkodër-Pultit ka marrë prej 
shumë vitesh dhe që e ka 
realizuar para së gjithash me 
rikuperimin, restaurimin 
dhe ruajtjen e veprave dhe të 
strukturave me rëndësi 
fetare të sekuestruara nga 
diktatura ose, për shkak të 
saj, të fshehura për t'u 
shpëtuar nga asgjësimi.

Ashtu si shtypi katolik u 
ngrit nga asgjëja si një 
angazhim kulturor dhe, në të 
njëjtën kohë, si një detyrë e 
Kishës për të lënë gjurmë në 
rrugën e historisë jo vetëm 
në sferën baritore, por edhe 
në atë shoqërore, nëpërmjet rrëfimit të ngjarjeve më 
të rëndësishme. Sot ky angazhim vazhdon edhe falë 
mjeteve të komunikimit shoqëror, që e bëjnë më të 
aksesueshëm kontributin kishtar në rritjen e 
bashkësisë njerëzore dhe të krishterë të kësaj toke.

Kjo përpjekje për ta futur Ungjillin në kulturën e 
kohës sonë pati një shtysë edhe më të madhe duke 
nisur nga festimet e tridhjetëvjetorit të rizbulimit të 
besimit fetar pas periudhës së errët të përndjekjes, 
kur në vitin 2016, në prag të Lumnimit të Imzot 
Vinçenc Prennushit me Shokë Martirë të 
Shqipërisë, u përurua Muzeu Dioqezan, pikërisht 

me synimin për të qenë një motor ungjillëzimi 
përmes kulturës. Ky Muze, pavarësisht se është 
privat, ka marrë vlerësimin e Ministrisë së Kulturës 
së Shqipërisë, duke e vendosur atë ndër më të mirët 
mes atyre ekzistues. Vetëkuptohet se ky fakt e ka 
shpërblyer shumë punën e bërë vitet e fundit.

Në tetor të vitit 2023, 
Katedralja e Shkodrës u 
pasurua me dy vepra të 
rëndësishme që dikur i 
përkisnin asaj, të cilat u 
restauruan plotësisht: statuja 
e Shën Mëhillit Kryeengjëll, 
vepër e të madhit Kolë 
Idromeno dhe piktura e 
Familjes së Shenjtë. Por, 

Në fillim të vitit 2023, një hapësirë iu kushtua 
ekspozimit të Veshjeve të 
vjetra liturgjike, ekspozuar 
në mënyrë të përshtatshme 
për ata që duan t'i vizitojnë 
m j e d i s e t  k i s h t a r e  t ë 
Shkodrës për të përfituar 
nga oferta formative që ata 
ofrojnë.

Dy vjet më vonë u bë përurimi i Sallës 
multimediale e ekspozuese dhe në vitin 2020 u 
përurua ekspozita e parë kushtuar piktorit shkodran 
Lin Delja, e cila, që nga ajo kohë e deri në vitin 
2022, do t'i jepte “fill” Pinakotekës Dioqezane, e 
cila mban emrin e tij.

Fra Luigi Aluisi OFM

ndërsa statuja ishte tashmë në kishë para 
restaurimit, për sa i përket pikturës, ishte vetëm një 
rastësi që u gjet vendndodhja e saj origjinale. Në 
fakt, përmes një kërkimi fotografik për arsye të 
tjera, u zbulua se ajo ka qenë pjesë e Katedrales 
edhe para diktaturës dhe, pikërisht, në altarin ku sot 
gjenden eshtrat e Martirëve të Lumë dhe 
pagëzimorja: fotoja në fjalë është ajo e varrimit të 
Imzot Lazër Mjedës.

Pamundësia e vendosjes së kësaj vepre të 
restauruar aty ku ajo ndodhej dikur, bëri që të linde 
ideja e gjetjes së një vendi të ri për të. Në qendër të 
kishës, në navatën e majtë (duke hyrë në 
Katedrale), është vendosur një vepër tjetër që është 
restauruar: një altar prej druri me një histori disi të 
trazuar, të cilin do ta përshkruajmë tani: “I vendosur 
në kishën e vjetër të Beltojës (Shkodër) deri në vitin 
1997, vit në të cilin ajo u shemb me qëllim 
ndërtimin e kishës së re, ky altar ka përjetuar një 
seri ngjarjesh. I ndarë në copa gjatë diktaturës 
komuniste, pasi kisha u kthye në hambar, altari 
sipas gjasave u vendos në Muzeun Ateist. Prej aty, 
me ardhjen e demokracisë, u kthye në vendin e vet 
fillestar. U çmontua për herë të dytë kur filluan 
punimet për ndërtimin e kishës së re, në të cilën nuk 
u vendos kurrë, pasi nuk u gjet më një vend i 
përshtatshëm për të. Në vitet në vijim, pjesët e 
ndryshme të altarit u përdorën si orendi liturgjike, 
derisa Arqipeshkvi, Imzot Angelo Massafra, 
vendosi ta rikuperonte duke i bërë një restaurim 
fillestar, siç ishte heqja e bojës nga znj. Roza Pjetri, 
dhe ta vendoste në Muzeun Dioqezan; më pas, në 
vitin 2023, vendosi t'i bënte një restaurim të ri, bërë 
totalisht falas nga kompania Dafinord e familjes 
Kakija, dhe ta vendoste në kishën Katedrale. 
Pavarësisht thjeshtësisë së tij, bërë prej druri të 
thjeshtë vendas, këtij altari nuk i mungojnë 
gdhendjet që e zbukurojnë atë duke ndërprerë 
njëtrajtshmërinë e formave të tij. Këto elemente, 
edhe pse kanë pësuar ndryshime, ndoshta për shkak 
të përdorimeve të ndryshme, janë ende të dukshme 
dhe restaurimi i fundit na lejon të vlerësojmë punën 
e bërë për ndërtimin e tij”.

Angazhimi i Kishës katolike të Shkodër-Pultit 
për të ungjillëzuar përmes kulturës synon edhe 
ungjillëzimin e kulturës. Në fakt, për katolikët 

kultura është si “pragu” i shtëpisë së tyre: prej saj 
del për të qenë një “kishë në dalje”, siç i pëlqen 
Papa Françeskut ta përcaktojë atë dhe në të mirëpret 
ata që bien në kontakt me të, edhe besimtarë të 
besimeve të tjera fetare ose jobesimtarë, në shpirtin 
e Ungjillit të Lukës për Samaritanin e Mirë ku 
Kisha përkufizohet si ajo që “i mirëpritur të gjithë”.

Kështu lindi ideja për ta rikuperuar atë nga kisha 
e Beltojës, ku koha e kishte konsumuar, dhe për t'ia 
nënshtruar restaurimit nga profesor Hasan Nallbani 
dhe i biri Andi, nga Tirana, të cilët forcuan 
kanavacën e saj, e pastruan nga ndotjet e ndryshme 
dhe bënë restaurimet e tjera të nevojshme. Vetë 
Nallbani nuk përjashton mundësinë që kjo vepër 
është e Kolë Idromenos.

Një cekje e fundit, aspak e papërfillshme, është 
se për ta realizuar këtë angazhim Kisha e Shkodër-
Pultit ka nxitur para së gjithash besimtarët e saj të 
cilët kanë kontribuar duke dhuruar atë që ata kishin 
dhe që ishte me interes të përbashkët; dhe për këtë 
nuk mund të mos u themi “faleminderit”. Ashtu si 
edhe një mirënjohje të madhe duhet të kemi ndaj 
Arqipeshkvit Massafra për angazhimin e tij në këtë 
drejtim, duke gjetur fondet e nevojshme nëpërmjet 
bamirësisë së Kishave të tjera simotra jashtë 
Shqipërisë,  të ci lat  gji thashtu meritojnë 
mirënjohjen e duhur.

Mbetet vetëm t'i ftojmë të gjithë për t'i vizituar 
personalisht këto vende kulturore të Arqipeshkvisë 
sonë, sepse janë kryesisht trashëgimi e popullit 
shqiptar, para se të jenë objekt interesi për turistët, 
të cilët gjithashtu nuk mungojnë të na nderojnë me 
vizitën e tyre.

ARQIPESHKVIA METROPOLITANE
SHKODER-PULT - ALBANIA

Prot. N. 144/2023
Shkodër, 12/11/2023

VENDIMET E KËSHILLIT PRESBITERIAL
PËR BARITOREN E FAMILJËVE

VENDOSET QË TË BËHEN

- 3-5 vite takime formimi e shoqërimi i çifteve të reja nga Famullitari/Operator baritor 
dhe një ose më shumë çifte animatorë.

OBJEKTIVIN: 

Duke qenë të nxitur nga Dikasteri për Familjen më dokumentin: “Itinerare 
katekumenale për jetën martesore” dhe duke patur 

-  12 takime formimi për përgatitjen e çifteve për Martesë; Takime të ndara në: I. 
Famullitari II. Një person i jetës së kushtuar III. Dëshmi e një çifti me disa vite martesë IV. 
Një mjek V-VI. Një psikolog VII. Një avokat VIII-XI. Formim nga çifti katekist. XII. 
Famullitari.

PS. Personat që jetojnë jashtë Vendit dhe duan të martohen në Shqipëri do të ishte mirë 
mundësimi i formimit online apo forma të tjera baritore….

Këto norma hyjnë në fuqi me 7 janar 2024, e diela e pagëzimit të Jezusit. 

                           Atë Artan Seli SDS                     + Angelo Massafra OFM
                                Kancelari                         Arqipeshkëv Metropolit i Shkodër-Pult

Shënim: (Kuptohet se në zonat malore do të jetë me e vështirë për sa i përket përgatitjes 
për martesë…por disa takime janë të domosdoshme).

Që të vendoset në qendër të punës baritore familja për të vlerësuar thirrjen dhe 
ecjen në shenjtëri nga të gjithë; Operatorë baritorë, Ekipi formues dhe çdo familje. Të 
luftohet me çdo mënyrë vetmia, individualizmi, konsumizmi, hedonizmi, ideologjitë 
kundra njeriut dhe jetës e të komunikohet bukuria e vlerave të Ungjillit në familje dhe 
në çift mënyrë që përvoja e tyre e dashurisë të bëhet një sakrament, një shenjë efektive 
shpëtimi.

- 4 takime formimi për pagëzimin e fëmijëve: Takime të ndara në: I-III. çifti katekist 
mbi tria mënyra, profetik-mbretëror-meshtarak. IV. Famullitari/Operatori baritor 
katekezë mbi thirrjen universale dhe ritin e pagëzimit.

ÇDO EUKARISTI,  ËSHTË PRANI REALE E KRISHTIT MES NESH

Një meshë e shenjtë e veçantë është celebruar në katedralen e Shën Shtjefnit në Shkodër me dt. 5 shkurt 
2024 nga Imzot Angelo Massafra, arqipeshkëv metropolit dhe President i Konferencës Ipeshkvnore. Kjo 
ceremoni  fetare  u mbajt në prag të nisjes së Kampionatit të 16-të Evropian të Futsallës mes priftërinjve, 
që u zhvillue në Shkodër më datat 5-9 Shkurt 2024. Në këtë garë ndërkombëtare marren pjesë kombëtare 
priftërinjsh nga 17 shtete të Evropës, me mbi 224 pjesëmarrës.

Homelia e Imzot Angelo Massafra

Shpesh na pëlqen ta bëjmë këtë deklaratë pasi 
jemi të vetëdijshëm se realiteti i martirizimit 
është i natyrshëm për Kishën e çdo kohe dhe 
vendi; ndoshta në forma të ndryshme, por është 
realiteti që i takon për nga natyra që ka, sipas 
modelit të Krishtit të interpretuar në histori nga 
figurat e mëdha të Martirëve që ne sot 
kremtojmë në fe.

Kujtimi liturgjik i Shenjtës Agatë (Age e Mire) 
ju mirëpret, shumë të dashur vëllezër në meshtarinë 
mbarështuese, në këtë tokë shqiptare, e cila, siç 
thoja edhe në mesazhin tim të mirëseardhjes, është 
një tokë martire me një Kishë martire.

Duhet të jemi gjithmonë të kujdesshëm që 
akti kremtues të mos jetë qëllim në vetvete, por 
duhet të na drejtojë tek Ai që e kremtojmë në 
mister dhe e bëjmë të pranishëm në jetë. 
Populli i lashtë i Besëlidhjes, pavarësisht se 
nuk e kishin parë Krishtin, në përvojën e tyre të 

kultit e kishin kuptuar se si Hyji e bën veten të 
pranishëm në mesin e popullit të vet: leximi i parë i 
kësaj Meshe është një shembull i kësaj gjëje. 
Tempulli, arka, reja... janë imazhe që i referohen 
realitetit të pranisë së Hyjit, i cili edhe pse misterioz 
dhe i shenjtë, i pëlqen të kërkohet si “Ai që është... i 

Pra, kulti është një përgjigje ndaj kësaj pranie të 
Hyjit, pavarësisht nga vetëdija se Ai nuk mund të 
burgoset nga një tempull, sepse - siç thotë libri i 
parë i Mbretërve - tempulli është i paaftë ta 
përmbajë Hyjin. Prandaj, vetëdijësimi i popullit se 
mund ta gjejë Hyjin vetëm duke e dashur atë në të 
vërtetën, në dëgjesën ndaj urdhërimeve të tij dhe në 
besimin në besnikërinë e tij ndaj premtimeve të 
veta.

në ata që e dëgjojnë dhe 
respektojnë vullnesën e Hyjit 
(Lk 10, 16); ai është ende i 
pranishëm në ata që mblidhen 
në emrin e tij (Mt 18, 20).

Dhe që kjo të arrihet është e 
nevojshme vetëm një gjë: të 
qëndrojmë të bashkuar me 

Krishtin. Antifona e sotme e kungimit na e kujton 
këtë me fjalët e Jezusit: “Unë jam hardhia, ju jeni 
shermendet. Kush mbetet në mua e unë në të, ai jep 
shumë fryt” (Gjn 15, 5).

Por nëse ne e shkëputim 
kultin nga jeta rrezikojmë që të 
mos jemi më kjo prani e 
Krishtit që shpëton. Ashtu si 
Gjoni apostull, mbarështimi 
m e s h t a r a k  ë s h t ë  n j ë 
mbarështim kumtimi, shërimi, 
por sidomos dëshmie: “Po, 
Jeta u shfaq, ne e pamë dhe 
dëshmojmë dhe ju kumtojmë 
Jetën e pasosur, që ishte te Ati 
dhe na u shfaq neve” (1Gjn 1, 
2).

pranishëm” për ta shpëtuar krijimin.

Prandaj, mësimi i parë që na vjen nga kjo Fjalë 
është që të mos e ndajmë kurrë fenë në Hyjin 
personal nga aktet tona të kultit që e shprehin atë.

Pra, për ne të krishterët prania e Hyjit, Arka e të 
cilit ishte vetëm imazhi parafytyrues, është Krishti. 
Duke u mishëruar, ai u bë Hyji me ne (Lk 1, 28); 
Trupi i tij është Tempulli i vërtetë (Gjn 2, 21); në Të 
“banon e tërë plotësia hyjnore” (Kol 2, 9); ai 
dëshiron të qëndrojë gjithmonë me ne deri në fund 
të kohës (Mt 28, 20); ai është i pranishëm 

Çdo Eukaristi, shumë të 
dashur, është prani reale e 
Krishtit mes nesh, që jemi trupi 
i tij mistik dhe, si rrjedhojë, 
bartës të pranisë së tij në këtë 
botë. Pastaj, ne, mbarështuesit, 
jemi ata që duhen “prekur”, si 
Jezusi në Ungjillin e sotëm; ne 
jemi Krisht i  i  g jal lë ,  që 
bashkëkohësit tanë kanë të 
d r e j t ë  t a  s h o h i n  d h e  t ' i 
drejtohen për të marrë dhuratën 
e shpëtimit që realizohet në 
sakramente.

Falënderojmë Zotin që na e bën të mundur sot 
këtë përvojë bashkimi, pavarësisht dallimeve dhe 
traditave tona përkatëse, por të bashkuar në të 
vetmin Krisht që na bën Kishë dhe që na ka 
zgjedhur mes vëllezërve e motrave të tjera për ta 
paraqitur të gjallë. Dhe kështu bëni në këto ditë të 
qëndrimit tuaj ndër ne: përfaqësojeni Krishtin edhe 
në futboll; thuajuni të gjithëve me djersën tuaj se 
është bukur të punosh për Krishtin; dhe me 
përqafimet tuaja mes humbësve dhe fituesve në 
fund të çdo ndeshjeje bërtisni nga çatitë: “Oh, sa 
punë e mirë dhe gjë e bukur është kur vëllezërit 
jetojnë së bashku” (Ps 133, 1).

Trinia e Shenjtë ju mbushtë me çdo bekim. Asaj 
i qoftë nderi dhe lavdia në shekuj të shekujve. Amen

Nga viti 1180 është quajtur Shën Mitri (Civitas 
Sancti Demetrii), nga e merr emrin qyteti Mitrovica 
e Sremit, si ashtu edhe Mitrovica e Kosovës. Relikte 
e Shën Mitrit ruhen sot e kësaj dite në bazilikën 
Aghios Demetrios në Selanik. 

Kulti i tij u përhapë në Lindje veçanti në Greqi, 
Shqipëri si dhe tërë botën sllave.

Kurse festa e tij është me 26 tetor sipas kalendarit 
Gregorian apo 8 nëntor ata që i përbëhen kalendarit 
Julian.

Prefekti i Ilirikut Leoni ndërtoi bazilikën si në 
Sirmium ashtu edhe në Selanik në nder të Shën 
Mitrit, kurse qytetin e quajtën “Civitas Sancti 
Demetri”. 

Gjatë përndjekjeve të Dioklecianit dënohet për 
vdekje rreth vitit 305 në moshën 35 apo 36 vjeçare. 
Në vendin ku pësoi vdekjen martire ngritët bazilika. 
Të cilën bazilikë e rrënoi Atila mbreti i Hunëve gjatë 
vitit 441. Pastaj reliktet barten në Selanik (Greqinë e 
sotme), ku bëhet shenjti i këtij vendit dhe është edhe 
sot e kësaj diti njohur si Shëmitri i Selanikut, ku 
ndërtohet bazilika në nderimin e tinë nga shekulli i 
V, ku bëhet vatra kryesor e kultit për botën krishtere 
të Lindjes, po ashtu edhe për popullin shqiptarë.

Më 26 tetor Kisha përkujton Shën Mitrin 
(Shmitrin) i lindur rreth vitit 270, si biri i një oficerit 
të lartë në Mitrovicën e Sermit të sotme. Sipas disa të 
tjerëve Demetrius u lind nga prindër të devotshëm 
krishterë në Selanik, Iliri në 270. biografitë kanë 
Dhimitri si një njeri i ri i familjes senatorial. Ai e 
ndjek rrugën e babës dhe bëhet figure ushtarake. 
Pastaj shugurohet për xhakon. Dhe si xhakon 
predikon ungjillin e Jezu Krishtit ndërsa veprimtaria 
e tij ndërlidhet me veprimtarinë në hapësirën e 
Ilirikut gjatë periudhës perandorit Maksimilianit 
pastaj Dioklecianit (286-305). Ishte bashkëpunëtor i 
Shën Ireneut, ku i ruan librat e shenjtë. Pësoi 
martirizimin së bashku me Shën Donatin dhe Shën 
Fortunatin disa ditë para vdekjes martire Shën 
Ireneut.

Në mesjetë ishte i njohur si mbrojtës i ushtarëve, 
kalorëseve dhe kryqëzatave. Janë të ruajtur 20 
predikime të solemne që për të flasin njerëzit e 
mëdhenj të Kishës. Kurse Sirmiumi Antik nga 
shekulli IV ishte qendër politike dhe metropol i 
provincës romake për Panonin. 

Shën Mitri (Bitri) Ai është i njohur në mesin e 
shqiptarëve në Kosovë si Shëmitri, dhe në Shqipëri 
si Shën Mitrit. Ka disa fise shqiptare që e lusin Shën 

Mitrin me miq, si në Kosovë në Shqipëri dhe në Mal 
të Zi, po ashtu kemi edhe disa kisha që janë të 
kushtuara Shën Mitrit si është edhe kisha në Kojë të 
Kuçit (Malësinë e Tuzit).

PREFEKTI I ILIRIKUT LEONI NDËRTOI BAZILIKËN NË SIRMIUM!

Shën Mitri (Demetrius, Demetri, Sh'mitri, Dhimitri, Bitri) xhakon dhe martir.
(greqisht: Άγιος Δημήτριος της Θεσσαλονίκης)- (270-305)



KAMPIONATI EVROPIAN I MINI - FUTBOLLIT PËR PRIFTËRINJTË

Nga dt. 5-9 shkurt 2024 me pjesëmarrjen e 17 ekipe nga vendet të ndryshëm të Evropës, 
në Shkodër u organizua Kampionat në minifutboll për priftërinjtë

Kampionati u organizua nga datat 5-9 shkurt 2024 
me pjesëmarrjen e 17 ekipe me një numër mjaftë të 
lartë lojtarësh, rreth 226 vetash të ardhur prej nga 
gati gjithë Evropa. Përveç faktin që do të 
organizoheshin ndeshjet ato kishin një  interes për 
të njohur dhe për ta parë më nga afër kulturën dhe 
traditën e vendit tonë tashmë që ka marr një jehon 
ndërkombëtarë për turizmin dhe për vlerat e tij. 
Kanë mbetur të mrekulluam nga mikpritja dhe nga 
traditat tona, nga bukuria dhe nga kultura njohur 
duke vizituar disa nga objektet që kemi parë më nga 
afër, si për shembull katedralja e Shkodrës, Kisha e 
fretërve, muzeu fotografik Marubi, muzeu i 
Kujtesës, Xhamia Ebu-Beker në qendër të qytetit si 
dhe vizitat në Tiranë. Dita finale u zhvillua më dt. 8 
shkurt në Pallatin e Sporteve në Shkodër, e ku në 
mënyrë simbolike u ndanë medaljone e çmime, ku 
vendin e parë zuri ekipi i Kroacisë.

Ekipi i Shqipërisë është pjesëmarrës për të dhjetën 
herë (2014), në këtë organizim ndërkombëtar që në  
pamje të parë duket sikurse është një moment 
argëtimi, gjë që nuk e përjashton, por na bazë të 
përvojës që kemi bërë, mund të themi se është 
shumë më tepër, është të qëndruarit së bashku si 
meshtarë të vendeve dhe kulturave të ndryshme, 
por që bashkohen nga një mision i përbashkët, 
shpallja, kumtimi dhe dëshmia ë fesë. E shohim që 
kjo dëshmi vjen edhe përmes këtij elementi që është 
sporti. Ndryshe prej herëve të tjera këtë vit kishim 
fatin që të gjitha ekipet pjesëmarrëse t'i pritshim në 
vendin tonë, pikërisht në Shkodër si djepi i kulturës 

dhe i artit, si qyteti i parë në Shqipëri që themeloi 
futbollin, si qyteti i parë që priti një top futbolli të 
sjell nga një jezuit, Atë Glut Ruter në Kolegjin 
Saverjan, në vitin 1905, e ku të Arra e Madhe 

krijohet dhe skuadra e parë “Leka i Madh”. Loja e 
futbollit me rregulla disa më të qarta teknike filloj të 
luhet rreth vitit 1908, e më vonë 1912, kur 
themelohet  skuadra e  parë e  futbol l i t  “ 
Indipedenca” e skuadra të tjera gjatë viteve në 
vazhdim.

Prej më shumë se gjashtëmbëdhjetë vitesh (2008), 
organizohet në nivel Evropian kampionati i 
minifutbollit për priftërinjtë një eveniment i radhë 
dhe shumë interesant që ngjallë kureshtjen e shumë 
personave për të marr pjesë duke parë meshtarët të 
cilët luajnë futboll, ndryshe prej të zakonshmes që i 
shohin duke kremtuar meshë apo duke u lutur. 

